
This report was prepared by WSP Canada Inc. for the account of Galaxy Lithium (Canada) Inc., in accordance with 
the professional services agreement. The disclosure of any information contained in this report is the sole 
responsibility of the intended recipient. The material in it reflects WSP Canada Inc.’s best judgement in light of the 
information available to it at the time of preparation. Any use which a third party makes of this report, or any 
reliance on or decisions to be made based on it, are the responsibility of such third parties. WSP Canada Inc. accepts 
no responsibility for damages, if any, suffered by any third party as a result of decisions made or actions based on 
this report. This limitations statement is considered part of this report. 

The original of the technology-based document sent herewith has been authenticated and will be retained by WSP for 
a minimum of ten years. Since the file transmitted is now out of WSP’s control and its integrity can no longer be 
ensured, no guarantee may be given with regards to any modifications made to this document. 

The project title is: “James Bay Lithium Mine”. Its location on maps is identified with its title. Of noteworthy 
mention, there is currently no mine in existence.  

1 ᐋᐦ ᒫᒨᓯᓈᑖᒡ ᒑ ᐄᔑᓈᑯᐦᒡ ᐋᐱᑎᓰᐧᐃᓐ 

1.1 ᐊᓂᑎᐦ ᒑ ᐋᐱᑎᓰᓈᓂᐧᐃᒡ  
ᐊᓂᑖᐦ ᒫᒃ ᐊᑎᒫᐲᓯᒻ ᑯᐯᒃ ᐋᑯᑖᐦ ᐧᐋᐦᒋ ᐱᒥᐱᔨᐦᑖᑭᓂᐧᐃᒡ ᐊᓐ ᒉᐃᒥᔅ ᐯᐃᐦ ᓕᕠᔨᒻ ᐋᐦ ᓅᒋᓯᓈᓂᐧᐃᒡ ᐅᑖᐦ ᒉᐃᒥᔅ 
ᐯᐃᐦ ᐄᔨᔨᐅᔅᒌᐦᒡ᙮ ᐅᑖ ᐲᓯᐧᒫᐦᑖᐦᒡ 10 ᑭᐧᓛᒥᑎᕐᔅ ᐄᓯᒫᓃᐅᓰᐅᐲᐦᒡ ᑭᔮᐦ 100 ᑭᐧᓛᒥᑎᕐᔅ ᐧᐋᐱᓅᑖᐦᒡ ᐄᑖᐦᒑ ᒉᐃᒥᔅ 
ᐯᐃᐦ ᐋᑯᑎᐦ ᐋᐦᑎᑯᐦᒡ᙮ ᐊᓂᑖᐦ ᒫᒃ 3 ᑳ ᐄᒋᔥᑖᒡ ᐊᔅᒌ ᐋᑯᑎᐦ ᐋᐦᑎᑯᐦᒡ ᐋᔑ ᒥᓯᓈᑖᒡ ᐊᓂᑎᐦ ᒉᐃᒥᔅ ᐯᐃᐦ ᑭᔮ 
ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓂᐦᒡ᙮ ᐧᐋᐦᒋᔨᐧᐋᐤ ᒫᒃ ᐊᓐ ᒉᐃᒥᔅ ᐯᐃᐦ ᓕᕠᔨᒻ ᐋᐦ ᓅᒋᓯᓈᓂᐧᐃᒡ ᐊᓂᑖᐦ ᐅᐦᒋ ᒉᐃᒥᔅ 
ᐯᐃᐦ ᒫᔅᑭᓈᐦᒡ ᐋᐦ ᐅᐦᒋ ᓈᑎᐦᐄᑭᓂᐧᐃᒡ᙮ ᐆ ᒫᒃ ᒫᔅᑭᓂᐤ ᐋᑯᑖᐦ ᐋᑎᒧᒡ ᐊᓂᑖᐦ ᐄᔑ ᑭᐧᓛᒥᑎᕐ 381, ᐊᓂᑎᐦ 
ᒑᐱᐦᒌᒡ ᐅᑖᐹᓈᔅᑯᒡ ᐊᓂᑖᐦ ᐋᐦ ᐅᐦᒋ ᐱᒥᐱᔨᐦᑖᑭᓂᐧᐃᒡ ᐁᔅ ᑏ ᐯᐃ ᒉᐃᐦ᙮ ᐋᑯᑎᐦ ᒫᒃ ᓅᑯᐦᒡ ᐊᓂᑎᐦ 1 ᑳ ᐄᒋᔥᑖᒡ 
ᐊᔅᒌᐅᓯᓂᐦᐄᑭᓐ᙮ 

1.2 ᐋᐧᐄᓵᐧᐋ ᐋᐦ ᐧᐄᐦᑖᑯᒡ ᒑ ᐄᔑᓈᑯᐦᒡ ᐊᓐ ᒑ ᐄᑖᐱᑎᓰᓈᓂᐧᐃᒡ  
ᐆ ᒫᒃ ᒑ ᐋᑎ ᒥᓯᓈᑖᒡ ᐋᑯᑖᐦ ᒑ ᐄᔑᓈᑯᐦᒡ ᐋᐱᑎᓰᐧᐃᓐ ᐊᓂᑖᐦ ᒉᐃᒥᔅ ᐯᐃᐦ ᓕᕠᔨᒻ ᐋᐦ ᓅᒋᓯᓈᓂᐧᐃᒡ᙮ ᐊᓐ ᒫᒃ ᒑ 
ᒨᓂᐦᐄᒑᓂᐧᐃᒡ ᐅᔅᑎᔅᑭᒥᒡ ᒋᑭ ᐅᐦᒋ ᐱᒦᐦᑭᑭᓂᐆ᙮ ᐋᑯᑖᐦ ᒫᒃ ᐋᔑᓈᑯᐦᒡ ᐊᓐ ᐅᔅᑎᔅᑭᒥᒡ ᐋᐦ ᐅᐦᒋ ᒨᓂᐦᐄᒑᓂᐧᐃᒡ (ᐋᔑ 
ᒥᓯᓈᑖᒡ ᐊᓂᑎᐦ 1 ᑳ ᐄᑎᓯᓈᑖᒡ ᐊᔅᒌᐅᓯᓂᐦᐄᑭᓐ᙮ ᐋᐅᒄ ᒫᒃ ᐆ ᒑ ᐄᑖᐱᑎᓰᓈᓂᐧᐃᒡ:  

— ᒑ ᒨᓂᐦᐄᒑᓂᐧᐃᒡ; 
— ᐊᓂᑎᐦ ᒑ ᐋᐱᑎᓰᓈᓂᐧᐃᒡ; 
— ᐊᓂᑎᐦ ᒑ ᒫᒨᔥᑖᑭᓂᐧᐃᒡ ᐧᐋᐦᒋᐱᔨᒡ ᐊᓂᑖᐦ ᐋᐦ ᓅᒋᓯᓈᓂᐧᐃᒡ; 
— ᐊᓂᑎᐦ ᒑ ᐄᑖᔑᑭᐧᐃᐦᑖᑭᓂᐧᐃᒡ ᓂᐲ ᒑ ᐋᐱᑎᐦᒡ; 
— ᒥᓯᓂᐦᐄᒑᐅᑭᒥᒄᐦ ᑭᔮᐦ ᐊᓂᑎᐦ ᐧᐋᐦᒋ ᐧᐃᔨᐱᔨᐦᑖᑭᓂᐧᐃᒡ ᐋᐱᑎᓰᐧᐃᓐ; 
— ᐋᐱᑎᓰᓲᒡ ᐋᐦ ᐧᐄᒋᒡ; 
— ᐋᐦ ᒥᐧᔮᑭᒥᐦᑖᑭᓂᐧᐃᒡ ᓂᐲ; 
— ᐋᐦ ᐅᐧᐋᔑᐦᑖᑭᓂᐧᐃᒡ ᐊᓐ ᐃᔮᐱᑎᐦᒡ, ᐊᔅᑖᓲᑭᒥᒄᐦ, ᐊᓂᑎᐦ ᓂᔮᓂᑑᒋᔅᒑᔨᐦᑖᑯᐦᒡ ᒑᐧᑳᓐ ᑭᔮᐦ ᒋᔥᒋᑯᒡ ᐄᔅᐱᔨᐦᐄᐧᐋᒑ 

ᒑᐧᑳᓐ ᒑ ᐄᔅᐱᔨᐦᑖᑭᓂᐧᐃᒡ; 
— ᐊᓂᑎᐦ ᑳᓂᐧᐋᔨᐦᑖᑯᐦᒡ ᒑᐧᑳᓐ ᐃᔮᐱᑎᐦᒡ ᐋᐦ ᐧᐃᔮᐦᑭᓯᒑᓂᐧᐃᒡ᙮ 

ᐊᓐ ᒫᒃ ᒉᐃᒥᔅ ᐯᐃᐦ ᓕᕠᔨᒻ ᐋᐦ ᓅᒋᓯᓈᓂᐧᐃᒡ ᐋᑯᑖᐦ ᐋᔑᓈᑯᐦᒡ ᐋᐦ ᓅᒋᓯᓈᓂᐧᐃᒡ ᐋᐦ ᐱᒥᐱᔨᐦᑖᑭᓂᐧᐃᒡ᙮ ᐊᓐ ᒫᒃ 
ᐧᐄᐦᑯᑎᐦᐄᑭᓂᐧᐃᒑ ᐊᓐ ᐊᓯᓃ ᑳ ᒫᒥᔖᒡᐦ ᐱᑯᓈᐦᐄᑭᓐᐦ ᐊᓯᓃ ᐋᐦ ᐱᑯᓈᐦᐄᑭᓂᐧᐃᒡ ᑭᔮᐦ ᒫᒃ ᐋᐦ ᐹᐦᐹᒋᐱᔅᑳᒡ 
ᒋᑳᐱᑎᓐᐦ ᑭᔮᐦ ᒋᑭ ᐧᐃᔮᐦᑭᓯᒑᓂᐆ᙮ ᑳᒥᓯᒋᔅᑎᒡ ᑳᐱᔅᑭᐦᐄᒑᒡ ᒋᑭ ᐋᐱᑎᓰᐧᐃᒡ ᐊᓂᑖᐦ ᒑ ᐄᔑ ᐱᒋᔅᑎᐦᐋᒡ ᐊᓂᔮ 
ᐊᓯᓂᔨᐤ ᐋᐦ ᒥᒥᓯᒋᔅᑎᔨᒡᐦ ᐅᑖᐹᓈᔅᒄᐦ ᐊᓂᑖᐦ ᒑ ᐄᔅᐱᔨᐦᑖᔾᒡᐦ ᒑ ᐱᒦᐦᑭᑭᓂᐧᐃᐧᐃᔨᒡ ᐋᐦ ᐋᐱᑎᓰᓈᓂᐧᐃᐧᐃᔨᒡ᙮ ᐊᓐ ᒫᒃ 
ᐋᑳ ᓂᑎᐧᐋᔨᐦᑖᑯᐦᒡ ᑭᔮᐦ ᐊᓐ ᐋᔥᑯᐱᔨᒡ ᐊᓯᓃ ᐊᓂᑖᐦ ᒑ ᐄᔅᐱᔨᐦᑖᑭᓂᐧᐃᒡ ᐧᐄᔮᔥᑖᐦ ᐋᐦ ᐧᐃᔮᔨᐦᑖᑯᐦᒡ ᒑ 
ᐱᒋᔅᑎᓂᑭᓂᐧᐃᒡ᙮ 

ᐊᓐ ᒫᒃ ᒑ ᐃᐦᑐᑎᑭᓂᐧᐃᒡ ᐊᓐ ᐊᓯᓃ ᐋᐅᒄ ᐋᐦ ᐅᑎᓂᑭᓂᐧᐃᒡ ᐊᓐ ᒑᐧᑳᓐ ᓈᑎᐧᐋᔨᐦᑖᑯᐦᒡ ᐊᓂᑎᐦ ᐅᐦᒋ ᐊᓯᓃᐦᒡ᙮ 
ᐋᑯᑖᐦ ᐋᔑᓈᑯᐦᒡ ᐆ ᐋ ᐃᔨᐦᑐᑖᑭᓂᐧᐃᒡ ᒑ ᐱᐦᑳᓂᐱᔨᒡ ᐊᓐ ᐊᓯᓃ ᓈᑎᐧᐋᔨᐦᑖᑯᐦᒡ᙮ ᐊᓐ ᒫᒃ ᒑ ᐃᐦᑐᑖᑭᓂᐧᐃᒡ ᓃᔥᑎᒻ 
ᒋᑭ ᐹᐲᓯᐦᐄᑭᓂᐆ ᐋᑯᐦ ᒦᓐ ᒑ ᐅᑎᓂᑭᓂᐧᐃᒡ ᐊᓐ ᓈᑎᐧᐋᔨᐦᑖᑯᐦᒡ᙮  

ᐊᓂᑎᐦ ᒫᒃ ᒑ ᒫᐅᔑᑯᔥᑖᑭᓂᐧᐃᒡ ᑭᔮᐦ ᒑ ᐃᐦᑎᑎᑭᓂᐧᐃᒡ ᐋᑯᑎᐦ ᒑ ᐅᔑᐦᑖᑭᓂᐧᐃᒡ ᐊᓂᑎᐦ ᐹᔓᒡ ᒉᐃᒥᔅ ᐯᐃᐦ 
ᓕᕠᔨᒻ ᐋᐦ ᓅᒋᓯᓈᓂᐧᐃᒡ ᐋ ᐄᐦᑎᑯᐦᒡ᙮ ᐊᓐ ᒫᒃ ᒑᐧᑳᓐ ᓈᑎᐧᐋᔨᐦᑖᑯᐦᒡ ᒑ ᒫᐅᔑᑯᔥᑖᑭᓂᐧᐃᒡ ᐋᐅᒄ ᐊᓐ ᐊᓯᓃ ᐊᓂᑎᐦ 
ᐋᐦᑎᑯᐦᒡ ᐊᓐ ᒑᐧᑳᓐ ᐧᐋᐦ ᒥᓈᐦᐅᓈᓂᐧᐃᒡ, ᐊᓐ ᑳᓈᑎᐧᐋᔨᐦᑖᑯᐦᒡ ᐊᓯᓃ ᑭᔮᐦ ᐊᓐ ᐋᐦ ᐹᔥᑖᒡ ᒑᐧᑳᓐ ᐋᑳ ᐅᐦᒋ 
ᐋᐱᑎᐦᒡ, ᐊᓂᑎᐦ ᓈᔥᒡ ᐋᐦᑎᑯᐦᒡ ᐊᓐ ᓈᑎᐧᐋᔨᐦᑖᑯᐦᒡ ᐊᓯᓃ, ᐊᓐ ᐋᔥᑯᐱᔨᒡ ᒑᐧᑳᓐ ᑭᔮᐦ ᐊᓐ ᐅᔥᒡ ᐋᐦᑎᑯᐦᒡ ᐊᔅᒌ᙮ 
ᒋᑭ ᒫᒨᔥᑖᑭᓂᐆ ᒫᒃ ᐊᓐ ᐋᑳ ᓈᑎᐧᐋᔨᐦᑖᑯᐦᒡ ᐊᓯᓃ ᑭᔮᐦ ᐊᓐ ᒑᐧᑳᓐ ᐋᑳ ᐃᔮᐱᑎᐦᒡ ᐄᔅᑯᑎᒃ ᑳᐦ ᐅᑎᓂᑭᓂᐧᐃᒡᐦ ᐊᓐ 
ᐧᐋᒋᐦᒡ ᓈᑎᐧᐋᔨᐦᑖᑯᐦᒡ᙮ 

ᑳᓕᑭᓰ (ᓕᕠᔨᒻ) ᑳᐦᓈᑖᐦ ᑳᒻᐱᓃ  
 ᒉᒥᔅ ᐯᐃᐦ ᓕᕠᔨᒻ ᐋᐦ ᓅᒋᓯᓈᓂᐧᐃᒡ 

 ᑳ ᒫᒨᓯᓂᐦᐄᑭᓂᐧᐃᒡ ᒑ ᐄᔑ ᑖᐦᑭᐦᐄᒑᐱᔨᒡ ᐊᓐ ᑳ ᐄᔑ ᓈᓂᑑᒋᔅᒑᔨᐦᑖᑯᐦᒡ 

ᓂᐲ ᒫᒃ ᑭᔮᐦ ᐋᐱᑎᓐ ᐊᓂᑎᐦ ᐋᐦ ᐋᐱᑎᓰᓈᓂᐧᐃᒡ ᐋᐦ ᒋᔥᑖᐹᐅᑖᑭᓂᐧᐃᒡ ᑭᔮᐦ ᐋᐦ ᒋᓯᔮᐹᐅᑖᑭᓂᐧᐃᒡ ᐊᓐ ᒑᐧᑳᓐ 
ᐹᒦᐦᑭᑭᓂᐧᐃᒡ᙮ ᒋᑭ ᒥᓈᐦᐅᓈᓂᐆ ᒫᒃ ᐆ ᓂᐲ ᑭᔮᐦ ᒦᓐ ᒋᑭ ᐋᐱᑎᓐ ᒦᓐ ᑳᐤ ᒌᐦ ᒥᐧᔮᑭᒥᐦᑖᑭᓂᐧᐃᒑ᙮ ᐊᓂᑕᐦ ᒫᒃ ᒑ 
ᐃᐦᑐᑎᑭᓂᐧᐃᒡ ᐆ ᓂᐲ ᐋᑳ ᒑ ᒌᐦ ᐊᔥᒋᐱᔨᒡ ᒑᐧᑳᓐ ᐋᑳ ᒥᐧᔮᒡ ᐊᓂᑎᐦ ᓂᐲᐦᒡ ᐊᓂᑎᐦ ᑭᔨᐧᐹ ᐋᔥᑯᐱᔨᒡ ᒑᐧᑳᓐ ᐋᑳ 
ᐋᐱᒋᐦᑖᑭᓂᐧᐃᒡ᙮ ᐊᓂᑎᐦ ᒫᒃ ᐋᐦ ᒌᐦ ᒫᐅᒋᐦᑖᑭᓂᐧᐃᒡ ᓂᐲ ᐋᐅᒄ ᒑ ᐋᐱᑎᐦᒡ ᐊᓂᑎᐦ ᑭᔨᐧᐹ ᐋᑎ ᓂᓂᑎᐧᐋᔨᐦᑖᑯᐦᒡ᙮ 

ᐊᓐ ᒫᒃ ᐋᐦ ᒫᐅᒋᐦᑖᑭᓂᐧᐃᒡ ᑭᔮᐦ ᐋᐦ ᐱᐦᑳᓂᓂᑭᓂᐧᐃᒡ ᐊᓐ ᒑᐧᑳᓐ ᒦᓐ ᒑ ᒌᐦ ᐋᐱᑎᐦᒡ, ᐊᓐ ᒑ ᒌᐦ ᒦᓂᐧᐋᒋᐦᑖᑭᓂᐧᐃᒡ 
ᒑᐧᑳᓐ ᑭᔮᐦ ᒫᒃ ᐊᓐ ᐋᑳ ᓂᑎᐧᐋᔨᐦᑖᑯᐦᒡ ᒑᐧᑳᓐ (ᒫᐧᔮᐧᑳ ᑭᔮᐦ ᒥᔮᔮᑎᓂᐧᑳ) ᐃᔨᐦᒡ ᐊᓂᑖᐦ ᒋᑭ ᐄᔅᐱᔨᐦᑖᑭᓂᐆ᙮ ᐊᓐ ᒫᒃ 
ᒑᐧᑳᓐ ᐃᔮᑎᐧᐋᔨᐦᑖᑯᐦᒡ ᒋᑭ ᐃᐦᑖᐧᐃᒡ ᐊᓂᒌ ᐋᔨᑭᔨᒥᐦᑖᒡ ᑭᔮᐦ ᓈᐦᐋᔨᐦᑖᑯᓯᒡ ᐊᐧᐋᓂᒌ ᒑ ᐱᒦᐦᑭᐦᒡ ᑭᔮᐦ ᒑ 
ᐄᔅᐱᔨᐦᑖᑭᓂᐧᐃᒡ ᐊᓂᑖᐦ ᐋᐦ ᒌᐦ ᐧᐃᔮᔨᐦᑖᑯᐦᒡ ᒑ ᐧᐋᐱᓂᑭᓂᐧᐃᒡ ᑭᔮᐦ ᒫᒃ ᐊᓂᑖᐦ ᐋᐦ ᒋᔅᒑᔨᐦᑖᑯᐦᒡ ᐋᑳ ᓂᑎᐧᐄ ᒑ 
ᐃᐦᑐᑖᑭᓂᐧᐃᒡ᙮  

ᐊᑎᑎᐤ ᒫᒃ ᒦᓐ ᒑᐧᑳᓐ ᒋᑭ ᓂᑎᐧᐋᔨᐦᑖᑯᓐ ᐅᐦᒋ ᐊᓐ ᐋᐦ ᐧᐄᐦ ᐅᔑᐦᑖᑭᓂᐧᐃᒡ ᑭᔮᐦ ᑯᐃᔅᒄ ᐋᐦ ᐧᐄᐦ ᐱᒥᐱᔨᐦᑖᑭᓂᐧᐃᒡ 
ᐅᑎᐦ ᒑ ᐋᐱᑎᓰᓈᓂᐧᐃᒡ, ᐋᐅᒄ ᐆ: 

— ᒥᓯᓂᐦᐃᒑᐅᑭᒥᒄ ᑭᔮᐦ ᐊᓂᑎᐦ ᒑ ᐅᐦᒋ ᐱᒥᐱᔨᐦᑖᑭᓂᐧᐃᒡ ᐋᐱᑎᓰᐧᐃᓐ; 
— ᐧᐄᔨᐧᐋᐤ ᒑ ᐱᒥᐱᔨᐦᐧᑖᓱᒡ ᐊᓂᑎᐦ ᐧᐋᒋᒡ ᐋᐱᑎᓰᓲᒡ; 
— ᐊᓂᑎᐦ ᒑ ᐃᐦᑎᑎᑭᓂᐧᐃᒡ ᐊᓐ ᒑᐧᑳᓐ ᐃᔮᐱᑎᐦᒡ ᐋᐦ ᐧᐃᔮᐦᑭᓯᒑᓂᐧᐃᒡ; 
— ᐊᓂᑎᐦ ᒑ ᐃᐦᑎᑎᑭᓂᐧᐃᒡ ᐱᒦ ᐋᐦ ᐲᐦᒌᐱᒫᓂᐅᐧᐃᒡ ᐅᑖᐹᓈᔅᑯᒡ ᐃᔮᐱᑎᓰᒡ ᐋᐦ ᓅᒋᓯᓈᓂᐧᐃᐧᐃᔨᒡ, ᐊᓂᑎᐦ ᒑ ᒌ 

ᐅᐦᒋ ᒋᔑᑖᒡ ᑭᔮᐦ ᐃᔨᐧᐋᒡ ᒑ ᑭᓂᐧᐋᔨᐦᑖᑯᐦᒡ ᐱᒦ ᐊᓂᑎᐦ ᒑ ᒌ ᐅᐦᒋ ᐱᒥᐱᔨᒡ ᓂᓈᐦᑭᐤ ᒑᐧᑳᓐ᙮ 
 

ᒦᓐ ᒫᒃ, ᑳᓕᑭᓰ ᐅᐧᐋᔮᔨᐦᑎᒻ ᐊᓂᑖᐦ ᐄᔑ ᐦᐋᐃᑦᕈ-ᑯᐯᒃ ᒑ ᐅᐦᑎᓂᐦᒃ ᓂᒥᔅᒌᐅᔥᑯᑖᔨᐤ᙮ 

ᐄᔅᑯᑎᒃ ᒫᒃ ᒌᔑᐦᑖᑭᓂᐧᐃᒑ ᐋᐦ ᓅᒋᓯᓈᓂᐧᐃᒡ, ᐋᑯᑎᐦ ᒑ ᓂᑎᐧᐋᔨᐦᑖᑯᐦᒡ ᒦᓐ ᑳᐤ ᒑ ᐧᐄᐦ ᒦᓄᓈᑯᐦᑖᑭᓂᐧᐃᒡ ᐊᓐ ᐊᔅᒌ 
ᐊᓂᑎᐦ ᑳ ᐋᐱᑎᓰᓈᓂᐧᐃᒡ ᑭᔮᐦ ᒑ ᐧᐄᐦ ᒥᔪᐧᐃᓈᑯᐦᑖᑭᓂᐧᐃᒡ ᐊᓐ ᓂᔥᑎᒻ ᑳ ᐄᔑᓈᑯᐦᒡ ᐋᐦᐧᒫᔮᐦ ᐅᐦᒋ ᐱᒫᔨᐦᑖᑭᓂᐧᐃᒡ᙮ 
ᐊᓐ ᒫᒃ ᒑ ᐃᐦᑐᑖᑭᓂᐧᐃᒡ ᐋᐅᒄ ᐊᓐ ᒑ ᑭᓂᐧᐋᐱᐦᑎᑭᓂᐧᐃᒡ ᐊᓂᑎᐦ ᑳ ᒫᐅᔑᑯᔥᑖᑭᓂᐧᐃᒡ ᒑᐧᑳᓐ ᑭᔮᐦ ᐊᓐ ᓂᐲ ᐋᐦ 
ᒌᐦ ᒫᒨᔑᑭᐧᐃᐦᑖᑭᓂᐧᐃᒡ ᑭᔮᐦ ᐊᓐ ᒑᐧᑳᓐ ᑳ ᐃᔮᐱᑎᐦᒡ ᒑ ᐅᑎᓂᑭᓂᐧᐃᒡ ᑭᔮᐦ ᒫᒃ ᒑ ᐃᔮᔪᐧᐃᐦᑖᑭᓂᐧᐃᒡ᙮ ᓂᒧᐃ ᒫᒃ ᑭᑎ 
ᐴᓂᐱᔨᐤ ᒦᓐ ᒑ ᐧᐄᐦ ᒥᔪᓈᑯᐦᑖᑭᓂᐧᐃᒡ᙮  

ᐋᑯᑎᐦ ᐋᑖᔨᐦᑎᒥᐦᐄᐧᐋᒡ ᐊᓂᑖᐦ ᐅᐦᒋ ᑳᓕᑭᓰ ᒑ ᒋᔅᑖᐱᑎᓰᓈᓂᐧᐃᒡ 2020 ᑭᔮᐦ 2021 ᒑ ᒋᔅᑖᐱᑎᓰᓈᓂᐧᐃᒡ᙮ ᐊᓂᑖᐦ 
ᒫᒃ ᓃᔥᑖᒥᐦᒡ ᐋᐦ ᐄᔑ ᑭᓂᐧᐋᐱᐦᑎᑭᓂᐧᐃᒡ, ᐋᑯᑖᐦ ᐋᔑᐧᐋᐱᐦᑎᑭᓂᐧᐃᒡ 15-20 ᑎᐦᑐᐱᐳᓐᐦ ᒑ ᐱᒥᐱᔨᒡ ᐆᐦ ᐋᐦ 
ᓅᒋᓯᓈᓂᐧᐃᒡ᙮  

1.3 ᐋᑎᔨᑖᔨᑖᑯᐦᒡ ᐋᑎᔨᑎᔅᑭᒥᑳᒡ ᑭᔮᐦ ᐋᑎᔨᒋᔥᑖᒡ ᓂᐲ 
ᐊᓐ ᒫᒃ ᐋᑖᔨᐦᑖᑯᐦᒡ ᐊᓂᑎᐦ ᒑ ᐋᐱᑎᓰᓈᓂᐧᐃᒡ ᒧᔮᒻ ᐊᓂᑖᐦ ᐲᓯᐧᒫᐦᑖᐦᒡ ᐄᑖᐦᒑ ᒫᐅᒡ ᐊᑎᒫᐲᓯᒻ ᐊᐧᑳᑖᔨᐦᑖᑯᐦᒡ᙮ 
ᓈᔥᑖᐧᐹᐦ ᑎᐦᑳᔮᐤ ᑭᔮᐦ ᐲᔑᐱᐳᓐ ᑭᔮᐦ ᐹᔓᓃᐱᓐ ᑭᔮᐦ ᐧᐄᐦᑎᑳᔮᔑᐤ ᐋᐦ ᓃᐱᐦᒡ ᑭᔮᐦ ᓂᒥ ᓈᔥᒡ ᒋᒧᐧᐃᓐ, ᐋᑯᑖᐦ ᒫᒃ 
ᐆ ᐋᑖᔨᐦᑖᑯᐦᒡ ᐊᔅᑭᓂᐱᐳᓐᐦ᙮ ᐊᓂᑎᐦ ᒫᒃ ᒫᐅᒡ ᑖᐦᑳᔮᒡ ᐊᑯᑎᐦ ᒋᔖᔮᔅᑯᓂᐲᓯᒻ ᑭᔮᐦ ᐋᑯᑎᐦ ᒑᑳᑦ ᒨᔥ ᐋᐦᑎᑯᐦᒡ 
ᓂᑐᒋᑭᓐ -23᙮2, ᑭᔮᐦ ᐆᐦᐱᔥᑰᐱᓯᒻ ᐋᑯᒋᐦᒃ ᐋᑯᑎᐦ ᒫᐅᒡ ᒑᔑᑖᒡ ᑭᔮᐦ ᐋᑯᑎᐦ ᒑᑳᑦ ᒨᔥ ᐋᐦᑎᑯᐦᒡ ᓂᑐᒋᑭᓐ 14᙮2᙮ 
ᐊᔑᑯᒥᐱᐳᓐᐦ ᒫᒃ 697᙮2 ᒥᓕᒦᑎᕐᔅ ᐄᔥᐱᔑ ᐱᐦᒋᔑᓐ ᑰᓐ ᑭᔮᐦ ᒫᒃ ᐄᔥᐱᔑ ᒋᒧᐧᐃᓐ, 453᙮8 ᒥᓕᒦᑎᕐᔅ ᐄᔥᐱᔑ 
ᒋᒧᐧᐃᓐ ᑭᔮᐦ 261᙮3 ᐄᔥᐱᔑ ᐱᐦᒋᔑᓐ ᑰᓐ᙮ ᐊᓐ ᒫᒃ ᐋᔥᐱᔥᑎᐦᒡ ᐋᐦ ᑭᓂᐧᐋᐱᑎᑭᓂᐧᐃᒡ ᐹᔨᑯᐱᐳᓐᐦ ᐅᓵ 14᙮5 
ᑭᐧᓛᒥᑎᕐᔅ ᐹᔨᐧᑳᐤ ᐋᐦ ᒌᓂᐧᑳᓂᐦᑖᑦ ᐲᓯᒧᐦᑳᓐ᙮ ᐊᓂᑖᐦ ᒫᒃ ᐅᓵ ᐧᐋᐦᑎᐦᒡ ᐅᑖᐦ ᑖᐧᐃᒡ ᐊᔅᑭᓂᐱᐳᓐᐦ, ᒥᒄ ᐧᐄᔖᑯᐲᓯᒻ 
ᐋᑯᒋᒃᐦ, ᑭᔅᑭᑎᓂᐲᓯᒻ ᑭᔮᐦ ᒥᑯᔖᒌᔑᑭᓂᐲᓯᒻ ᐊᑯᑎᐦ ᐅᓵ ᔒᔮᐧᐃᓂᐦᐋᒡ᙮ 

ᐊᓂᑎᐦ ᒫᒃ ᐅᔅᑎᔅᑭᒥᒡ ᐊᓂᑎᐦ ᒑ ᐋᐱᑎᓰᓈᓂᐧᐃᒡ ᐅᓵ ᔮᑳᐆ ᑭᔮᐦ ᓯᔅᒌᐆ᙮ ᐊᓐ ᒫᒃ ᐋᐦᑭᓂᐧᐋᐱᐦᑖᑭᓂᐧᐃᒡ ᑳ ᐄᔑ 
ᒥᔅᑭᐧᐋᐦᑖᑭᓂᐧᐃᒡ ᑳ ᓈᓂᑑᒋᔅᒑᔨᐦᑖᑯᐦᒡ, ᐊᓐ ᐊᓯᓃ ᐋᔑᓈᑯᐦᒡ ᐊᓂᑎᐦ, ᐋᑯᑎᐦ ᒑ ᒌᐦ ᐅᐦᒋᐱᔨᒡ ᓂᐲ ᐋᐦ 
ᒥᓂᐦᐧᑳᓂᐧᐃᒡ᙮ ᐋᔑᓈᑯᐦᒡ ᒫᒃ ᐊᓂᑎᐦ ᐅᔅᑎᔅᑭᒥᒡ ᐊᓂᑎᐦ ᒑ ᐋᐱᑎᓰᓈᓂᐧᐃᒡ ᐅᓵ ᓈᔥᒡ ᐋᐦ ᐲᓵᒡ ᑭᔮᐦ ᐋᐦ ᐹᔥᑖᒡ 
ᔮᑳᐤ ᑭᔮᐦ ᐊᓯᓈᒥᔅᑳᐤ ᓯᔅᒋᐤ ᐋᐦ ᐋᔥᒋᐱᔨᑦ᙮ ᓂᒧᐃ ᓈᔥᒡ ᐧᐋᐦᒋᐱᔨᐤ ᒑ ᒌᐦ ᔖᐧᐹᔑᑭᐤ ᑭᔮᐦ ᓂᒧᐃ ᒋᑭ ᒌᐦ 
ᐱᑯᓵᔨᐦᑖᑯᓐ ᐊᓂᑎᐦ ᒑ ᒌ ᐅᐦᒋᐱᔨᒡ ᓂᐲ᙮  

 



ᔒᐲᔥ6

ᔒᐲᔥ1 ᒉᐃᒥᔅ ᐯᐃᐦ ᒫ ᔅᑭᓂᐤ

ᐊᓂᑖᐦ ᐄᔑ ᕌᑎᐧᓵᓐ

ᐅᑖᐹᓈ ᔅᑯᒡ ᐋᐦ ᒋᐱᐦᒌᒡ ᑭᐧᓛᒥᑎᕐ 381

ᐊᓂᑖᐦ ᐄᔑ ᒫ ᑖᑭᒦ

ᐊᓯᓃ ᑳᓵᒋᐹᑦ ᓵᑭᐦᐄᑭᓐ

ᔒᐲᔥ2

ᑳᐱᓯᑳᒫ  ᓵᑭᐦᐄᑭᓐ

ᔒᐲᔥ5

ᔒᐲᔥ3

ᔒᐲᔥ4

UTM 18, NAD83 ᐊᔅᒌᐅᓯᓂᐦᐄᑭᓐ

ᐊᓂᑎᐦ ᒑ ᐊᐱᑎᓰᓈ ᓂᐧᐃᑯᐱᓈ ᐧᐋᐧᐄᓵᐧᐋ ᒑ ᐄᔑᓈᑯᐦᒡ

0 185 370 ᒦᑎᕐᔅ

ᒉᐃᒥᔅ ᐯᐃᐦ ᓕ ᕠᔨᒻ ᐋᐦ ᓅᒋᓯᓈ ᓂᐧᐃᒡ
ᐋᐦ ᒫ ᒨᓯᓈ ᑖᒡ ᒑ ᐄᔑ ᑖᐦᑭᐦᐄᒑᐱᔨᒡ ᑳ ᓈ ᓂᑑᒋᔅᒑᔨᐦᑖᑯᐦᒡ

ᐊᓂᑖᐦ ᑳ ᐅᐦᒋᐱᔨᒡ:
ᐄᔥᐱᒥᐦᒡ ᐋᐦ ᒋᐦ ᐅᐦᒋᒥᓯᓈᐱᑭᐦᐄᒑᓂᐧᐃᒡ: ᑳᓕ ᑭᓰ, ᐆᐦᐱᐦᐆᐲᓯᒻ 
ᐋᐱᑎᓰᐧᐃᓐ ᐋᐦ ᐊᔨᒧᑖᒡ: ᑳᓕ ᑭᓰ, 
ᐋᐦ ᒌᐦ ᒨᓂᐦᐄᑭᓂᐧᐃᒡ ᑭᔮᐦ ᐊᓂᑎᐦ ᑳᓂᐧᐋᔨᐦᑖᑯᐦᒡ ᐊᓐ ᒑᐧᑳᓐ ᐃᔮᐱᑎᐦᒡ ᐋᐦ
ᐧᐃᔮᐦᑭᓯᒑᓂᐧᐃᒡ: ᒫ ᐃᓃᓐ ᐱᓚ ᔅ,
ᒥᓯᓂᐦᐄᒑᑭᒥᒄ ᑭᔮᐦ ᐋᐱᑎᓰᐧᐃᓐ ᐋᐦ ᐃᐦᑎᑯᐦᒡ: ᐱᕌᐃᒦᕈ,

ᐊᒋᔅᑖᓱᓐ: 

ᐧᐋᔅᑳᐦᐄᑭᓐᐦ ᑭᔮᐦ ᒫ ᔅᑭᓂᐤᐦ ᐋᐦ ᐋᐱᑎᓰᓈ ᓂᐧᐃᒡ

ᐧᐋᔅᑳᐦᐄᑭᓐ ᑭᔮᐦ ᒫ ᒃ ᒫ ᔅᑭᓂᐤ

ᐋᐦ ᒥᓯᓈᑖᒡ ᐋᑎ ᐃᔨᒋᔥᑖᒡ ᓂᐲ

ᒉᐃᒥᔅ ᐯᐃᐦ

ᓭᓐᑦ ᐧᓛᕆᓂᔅ ᐃᔮᑎᐧᐋᑭᒦ

ᑯᐯᒃᐦᐊᑦᓯᓐ ᐯᐃᐦ

ᓅᕕᓐᓛ ᓐᑦ ᑭᔮᐦ ᓛ ᐱᕆᐧᑖᕐᐧᐄᒥᓂᒌ
ᐄᓯᒫ ᓐ

ᒫ ᑖᑭᒦ

ᓈᒥᔅᑳ

ᒋᓵᓰᐲ

ᐧᐋᔅᑳᐦᐄᑭᓂᔥ

ᕌᑎᐧᓵᓐ

ᐋᐱᑎᓰᐧᐃᓐ ᒉᐃᒥᔅ ᐯᐃᐦ ᓕ ᕠᔨᒻ ᐋᐦ ᓅᒋᓯᓈ ᓂᐧᐃᒡ
ᐋᐦ ᐄᔅᐧᑳᒡ ᐋᐦ ᐋᐱᑎᓰᓈ ᓂᐧᐃᒡ

ᐋᑳ ᓂᑎᐧᐋᔨᐦᑖᑯᐦᒡ ᐊᓯᓃ ᐋᐦ ᒫ ᐅᔑᑯᔥᑖᑭᓂᐧᐃᒡ
ᐋᐦ ᐄᔥᑯᐱᔨᒡ ᒑᐧᑳᓐ ᐋᐦ ᒫ ᐅᔑᑯᔥᑖᑭᓂᐧᐃᒡ

ᐊᓂᑖᐦ ᒑ ᐄᑎᒧᐦᑖᑭᓂᐧᐃᒡ ᒫ ᔅᑭᓂᐤ
ᐋᐦ ᓅᒋᓯᓈᓂᐧᐃᒡ ᒥᒑᐳᐃ
ᐋᐦ ᒥᐧᔮᑭᒥᐦᑖᑭᓂᐧᐃᒡ ᓂᐲ
ᒥᓯᓂᐦᐄᒑᐅᑭᒥᒄᐦ ᑭᔮᐦ ᐋᐦ ᐋᐱᑎᓰᓈᓂᐧᐃᒡ
ᐋᐦ ᒨᓂᐦᐄᒑᓂᐧᐃᒡ

ᐋᐦ ᐧᐃᔮᐦᑭᓯᒑᓂᐧᐃᒡ ᒑᐧᑳᓐ ᐊᔅᑖᓲ ᑭᒥᒄ
ᐋᐦ ᐹᔥᑖᒡ ᒑᐧᑳᓐ ᐊᔅᑖᓲ ᑭᒥᒄ
ᐊᓂᑎᐦ ᐋᐦ ᒌ ᐅᐦᒋ ᒨᓂᐦᐄᑭᓂᐧᐃᒡ ᐊᓯᓃ
ᓂᑳᐦᐄᑭᓐ ᐊᓯᓃ ᑭᔮᐦ ᒫ ᒃ ᐊᔅᒌ ᐋᐦ ᐋᐱᑎᐦᒡ
ᐋᐦ ᒨᓂᐦᐄᑭᓂᐧᐃᒡ ᓂᐲ ᒑ ᐄᑖᔑᑭᐧᐃᐦᑖᑭᓂᐧᐃᒡ

ᐧᐋᒋᐦᒡ ᒫ ᔅᑭᓂᐤ
ᐱᑐᑖ ᒫ ᔅᑭᓂᐤ
ᐄᔥᑯᑖᐧᐋᔮᐲᐦ ᐋᐦ ᐄᑖᐹᑭᒧᒡᐦ
ᐅᑖᐹᓈᔅᑯᒡ ᐋᐦ ᒋᐱᐦᒌᒡ

ᐋᐦ ᒥᐦᒑᑭᒥᒡ ᑭᔮᐦ ᒫ ᒃ ᐋᐦ ᒌᐦ
ᒥᐦᒑᑭᒥᐱᔨᐦᑖᑭᓂᐧᐃᒡ ᓂᐲ

ᐋᔅᑭᐤ ᐋᐦ ᐱᒫ ᔑᑭᐧᐃᒡ ᑭᔮᐦ ᒫ ᒃ ᒥᓯᐦᑖ ᐋᐦ
ᐄᑖᔑᑭᐧᐃᒡ ᔒᐲᔥ

ᒨᔥ ᐋᐦ ᒌᐦ ᐃᐦᑎᑯᐦᒡ ᔒᐲᔥ
ᔒᐲᔥ ᐋᑎᓯᓈᑖᒡᔒᐲᔥ3

ᐊᓂᑎᐦ ᒫᒃ ᒑ ᐋᐱᑎᓰᓈᓂᐧᐃᒡ ᐋᑯᑎᐦ ᐋᐦᑎᑯᐦᒡ ᐊᓂᑎᐦ ᐄᓯᒫᓃᐅᓰᐲᐦᒡ ᐅᐦᒋ ᓂᓈᐦᑭᐤ ᐋᑎᔨᔑᒋᐧᐃᐦᒡ ᓂᐲ᙮ ᐊᓂᑎᐦ 
ᒫᒃ ᐹᔓᒡ ᒑ ᓅᒋᓯᓈᓂᐧᐃᒡ ᓂᔥᑎᓐᐦ ᓵᑭᐦᐄᑭᓐᐦ; ᐊᓯᓃ ᑳᓵᒋᐹᑦ ᓵᑭᐦᐄᑭᓐ, ᑳᐱᓯᑳᒫ ᓵᑭᐦᐄᑭᓐ ᑭᔮᐦ ᐋᓯᔮᓐ 
ᐋᐦᐧᑳᐧᑳᑎᐱᓱᒡ ᓵᑭᐦᐄᑭᓐ (ᒫᓯᓈᑖᒡ ᐊᓂᑎᐦ ᐊᔅᒌᐅᓯᓂᐦᐄᑭᓂᐦᒡ B ᑳ ᐄᑎᓯᓈᑖᒡ᙮ ᐊᓯᓃ ᑳᓵᒋᐹᑦ ᓵᑭᐦᐄᑭᓐ ᐋᐦ ᐅᐦᒋ 
ᓵᒌᐅᒡ, ᔒᐲᔥ 3, ᐅᑖᐦ ᐧᐋᐱᓅᑖᐦᒡ ᐄᔑᒋᐧᐃᓐ ᐋᓯᔮᓐ ᐊᐧᑳᐧᑳᑎᐱᓱᒡ ᓵᑭᐦᐄᑭᓂᐦᒡ᙮ ᐊᓐ ᒫᒃ ᑳᐱᓯᑳᒫ ᓵᑭᐦᐄᑭᓐ ᓂᒥ 
ᒦᐦᐧᑳᒡ ᐊᓂᑎᐦ ᐃᐦᑖᓂᐆ ᐊᔅᑭᓂᐱᐳᓐᐦ᙮ ᐋᔅᑭᐤ ᒥᒄ ᐊᓂᑎᐦ ᐄᔑ ᓵᒌᐤ ᐋᓯᔮᓐ ᐊᐧᑳᐧᑳᑎᐱᓱᒡ ᓵᑭᐦᐄᑭᓂᐦᒡ᙮ ᐋᑯᑎᐦ ᒥᒄ 
ᓅᑯᐦᒡ ᐄᔅᑯᑎᒃ ᑖᐦᒋᓱᒡᐦ ᑰᓐ ᐋᐦ ᓰᑯᓂᔨᒡ᙮ ᐧᐋᐱᓅᑖᐦᒡ ᐄᔑᒋᐧᐃᓐ ᐋᓯᔮᓐ ᐊᐧᑳᐧᑳᑏᐱᓱᒡ ᓵᑭᐦᐄᑭᓂᐦᒡ᙮ ᐊᓂᑖᐦ ᒫᒃ 
ᓂᓈᐦᑭᐤ ᐋᐦ ᐄᔑᒋᐧᐃᒡᐦ ᓰᐲᐦ ᔒᐲᔥ1 ᑭᔮ ᔒᐲᔥ2, ᑖᐱᔥᑭᓐ ᐅᑖᐦ ᐊᑎᒫᐲᓯᒻ ᐋᐦ ᐋᐱᑎᓰᓈᓂᐧᐃᒡ ᐃᐦᑎᑯᓐᐦ, ᐋᑯᐦ 
ᐅᑖᐦ ᑭᔮᐦ ᐊᒋᔥᑎᐤ ᐋᔑᒋᐧᐃᒡᐦ ᓰᐲ ᒥᔅᑭᒫᑖᐤ ᓰᐲᐦᒡ ᑭᔮᐦ ᐊᑎᑎᐤ ᓈᑖᐦ ᐧᐋᐦᔨᐤ ᐋᑎ ᐅᑎᐦᒋᐱᔨᒡ ᐄᓯᒫᓂᐅᓰᐲᐦᒡ᙮ 
ᐊᓂᑎᐦ ᒫᒃ ᓂᐲ ᐋᐦ ᐅᐦᒋ ᐱᔅᒑᔑᑭᐧᐃᒡ ᔒᐲᔥ5, ᐲᓯᐧᒫᐦᑖᐦ ᐄᑖᐦᒑ ᐋᐦ ᐋᐱᑎᓰᓈᓂᐧᐃᒡ, ᐅᑖᐦ ᐄᔑᒋᐧᐃᓐ ᐧᐋᐱᓅᑖᐦᒡ 
ᐅᑖᐦ ᐅᐦᒋ ᐋᐦ ᐋᐱᑎᓰᓈᓂᐧᐃᒡ ᑭᔮᐦ ᐋᑯᑖᐦ ᐋᔑᒋᐧᐃᒡᐦ ᐄᓯᒫᓃᐅᓰᐲᐦᒡ᙮  

ᐊᓂᑎᐦ ᐋᑖᔨᐦᑎᑭᓂᐧᐃᒡ ᒑ ᐋᐱᑎᓰᓈᓂᐧᐃᒡ, ᐊᓐ ᓂᐲ ᐊᓂᑎᐦ ᐋᑎᔨᑎᔥᑖᒡ ᐊᔮᐱᒡ ᑯᒑᔨᔑᓈᑯᐦᒡ ᑭᔮᐦ ᓂᒧᐃ 
ᓈᔥᑎᔨᒡ ᑭᑎ ᐧᐄᓈᑭᒥᐦᑖᑭᓂᐆ ᐅᐦᒋ ᐊᓂᑖᐦ ᒑ ᐊᑎᔨᐦᑖᓂᐧᐃᒡ᙮ ᐊᓐ ᒫᒃ ᑳ ᐄᔑ ᓂᑑᒋᔅᒑᔨᐦᑖᑯᐦᒡ ᐋᑯᑖᐦ ᐋᔑᓈᑯᐦᒡ 
ᐊᓐ ᓂᐲ ᐋᑳ ᓈᔥᒡ ᒑ ᒌᐦ ᓂᐦᑖᐅᒋᐦᒡ ᐊᓂᑎᐦ ᓂᐲᐦᒡ ᒑᐧᑳᓐ ᑭᔮᐦ ᐊᓐ ᓂᐲ ᐋᑳ ᐧᐄᐦᑳᑭᒥᒡ᙮ ᐊᓐ ᒫᒃ ᐋᔑᓈᑯᐦᒡ ᐊᓐ 
ᐊᔅᒌ ᑭᔮᐦ ᐊᓐ ᒑᐧᑳᓐ ᐊᓂᑎᐦ ᓈᐦᑖᐅᒋᐦᒡ ᐋᐅᒄ ᐧᐋᐦᒋ ᐃᔨᔅᐱᔨᒡ ᐅᐦᒋ ᐆ ᓂᐲ᙮ ᐊᓂᑎᐦ ᒫᒃ ᐅᔥᒡ ᐊᓂᑎᐦ ᓂᐲᐦᒡ 
ᒧᔮᒻ ᐋᐦ ᒥᔅᐱᑯᐦᒡ ᐱᐧᔮᐱᔅᒄ ᐊᐧᑳᔅᐱᐧᑳᑭᒥᒡ, ᓂᒧᐃ ᒫᒃ ᐹᔥᒋᐱᔨᐤ ᐋᑖᑭᒥᒡ ᓂᐲ ᐅᑎᐦ ᑳᐦᓈᑖᐦ ᐋᐦᑎᑯᐦᒡ᙮ ᐊᓐ ᒫᒃ ᓂᐲ 
ᑭᔮᐦ ᐊᓐ ᐋᓈᐦᒡ ᐋᐦᑎᑯᐦᒡ ᓂᐲᐦᒡ ᒌᐦ ᓂᑑᒋᔅᒑᔨᐦᑖᑯᓐ, ᓂᓈᐦᑭᐤ ᒫᒃ ᒌᐦ ᐄᔑ ᒥᒥᔅᑭᐧᐋᐦᑖᑭᓂᐆ, ᐊᓐ ᓂᐲ ᑭᔮᐦ ᐊᔅᒌ 
ᐋᐦᓈᐦᒡ ᐋᐦᑎᑯᐦᒡ ᒌᐦ ᐹᔥᒋᐱᔨᐤ ᓂᓈᐦᑭᐤ ᐋᐦ ᐄᔑᓈᑯᐦᒡ ᐱᐧᔮᐱᔅᒄ, ᐅᐦᒋ ᐊᓐ ᐋ ᐄᔅᐱᐧᑳᑭᒥᒡ ᐊᓐ ᓂᐲ, ᐊᓐ ᒫᒃ 
ᓂᐲ ᐅᔥᒡ ᐋᐦᑎᑯᐦᒡ ᐋᔥᒄ ᐊᔮᐱᒡ ᐊᐧᑳᔑᓈᑯᐦᒡ ᐊᓐ ᑭᔨᐧᐹ ᒨᔥ ᑳ ᐹᒋ ᐄᑖᑭᒥᒡ᙮ 

 
ᐊᔅᒌᐅᓯᓂᐦᐄᑭᓐ 2: ᓵᑭᐦᐄᑭᓐᐦ ᑭᔮᐦ ᔒᐲᔥᐦ ᐊᓂᑎᐦ ᐧᐋᔅᑳ ᒑ ᓅᒋᓯᓈᓂᐧᐃᒡ 

1.4 ᐋᐦ ᐧᐄᐦ ᑭᓂᐧᐋᔨᐦᑖᑯᐦᒡ ᐊᔅᒌ 
ᐊᓂᑎᐦ ᒫᒃ ᒑ ᑖᑭᐦᐄᒑᐱᔨᒡ, ᐊᓂᑎᐦ ᐋᑖᔨᐦᑎᑭᓂᐧᐃᒡ ᒑ ᐋᐱᑎᓰᓈᓂᐧᐃᒡ ᐅᑖᐦ ᐄᑖᐦᒑ ᐊᑎᒫᐲᓯᒻ ᐧᐋᐱᓅᑖᐦ ᐋᐱᑎᐦᐲ 
ᑭᔮᐦ ᒉᐃᒥᔅ ᐯᐃᐦ ᐊᐧᑳᔑᓈᑯᐦᒡ ᐋᑳ ᐄᔥᐱᑖᐅᐦᑳᒡ ᑭᔮᐦ ᐋᐦ ᑖᐱᑎᐧᐋᒡ ᐊᔅᒌ ᐅᑎᐦ ᑯᐯᒃ, ᐅᓵ ᐋᐦ ᑖᐱᑎᐧᐃᐦᑳᒡ ᑭᔮᐦ 
ᒥᒫᓐ ᐋᐦ ᐱᐹᔅᑯᑖᐅᐦᑳᒡ ᑭᔮᐦ ᒥᔥᑏᐦ ᐋᐦ ᒥᔅᒑᑯᐧᐃᒡ ᑭᔮᐦ ᐋᐦ ᐊᔅᒋᐳᑖᒡ ᐊᔅᒌ ᐅᑖᐦ ᒉᐃᒥᔅ ᐯᐃᐦ ᐅᐦᒋ ᐋᐦ 
ᐊᑎᔨᔑᓈᑯᐦᒡ ᑭᔮᐦ ᐅᑖᐦ ᓅᐦᒋᒦᐦᒡ ᐄᔑ 100 ᑭᐧᓛᒥᑎᕐᔅ ᐃᔥᐱᔥ᙮  

ᐋᐦ ᐄᔥᐧᑳᑖᒡ ᒫᒃ ᓈᔥᑖᐧᐹᐦ ᑖᐦᑭᐦᐄᒑᐱᔨᐤ ᐊᓂᑎᐦ ᐋᑎ ᓂᓂᐦᑖᐅᒋᐦᒡ ᒑᐧᑳᓐ ᑭᔮᐦ ᐊᓐ ᐋᔑᓈᑯᐦᒡ ᐊᔅᒌ᙮ ᐅᑖᐦ ᒫᒃ ᐄᔑ 
ᐅᑖᐦᒡ ᑳ ᐄᔥᐧᑳᑖᒡ (2005, 2009 ᑭᔮᐦ 2013) ᐊᓂᑎᐦ ᒑ ᐋᐱᑎᓰᓈᓂᐧᐃᑯᐱᓈ ᐋᑯᑖᐦ ᑳ ᐄᔑ ᑖᐦᑭᐦᐄᒑᐱᔨᒡ ᐋᑳ ᒑ 



 

 

WSP 
NO 171-02562-00 
PAGE 6 

ᑳᓕᑭᓰ (ᓕᕠᔨᒻ) ᑳᐦᓈᑖᐦ ᑳᒻᐱᓃ  
 ᒉᒥᔅ ᐯᐃᐦ ᓕᕠᔨᒻ ᐋᐦ ᓅᒋᓯᓈᓂᐧᐃᒡ 

 ᑳ ᒫᒨᓯᓂᐦᐄᑭᓂᐧᐃᒡ ᒑ ᐄᔑ ᑖᐦᑭᐦᐄᒑᐱᔨᒡ ᐊᓐ ᑳ ᐄᔑ ᓈᓂᑑᒋᔅᒑᔨᐦᑖᑯᐦᒡ 

ᒌ ᐅᐦᒋ ᐋᐱᑎᓰᓈᓂᐧᐃᒡ ᐋᑳ ᐧᐄᐦ ᐃᔮᔪᐧᐃᐦᑖᑭᓂᐧᐃᒡ ᐧᐋᔨᐱᔥᒌᔥ ᑭᔮᐦ ᓈᐅᔥ ᒑ ᓂᐦᑖᐅᒋᓂᑯᐱᓈ ᒑᐧᑳᓐ᙮ ᐋᑯᑖᐦ ᒫᒃ 
ᐋᔑᓈᑯᐦᒡ, ᒥᐦᒑᐧᑖᐤ ᐋᐦ ᒌᐦ ᑖᐦᑭᐦᐄᒑᐱᔨᒡ ᐋᑯᑎᐦ ᐧᐋᐦᒋᐱᔨᒡ ᐋᑳ ᒌᐦ ᒥᔪᓂᐦᑖᐅᒋᐦᒡ ᒑᐧᑳᓐ᙮ ᐋᔥᒄ ᒫᒃ ᓅᑯᓐ ᐊᓂᑎᐦ 
ᐋᐦ ᒌᐦ ᐄᔥᐧᑳᑖᒡ, ᒥᒄ ᒥᒫᓐ ᐋᐦ ᐅᔅᒋᓂᐦᑖᐅᒋᒡ ᐄᔮᐦᑎᑯᒡ ᑭᔮᐦ ᐅᔅᒋᔅᑭᒡ᙮ 

ᓂᒧᐃ ᒫᒃ ᓈᔥᒡ ᒋᑭ ᐧᐄᐦ ᐧᐃᓈᒋᐦᑖᑭᓂᐆ ᐊᔅᒌ ᐊᓂᑎᐦ ᐋᑖᔨᐦᑎᑭᓂᐧᐃᒡ ᒑ ᐋᐱᑎᓰᓈᓂᐧᐃᒡ᙮ ᐋᑯᑖᐦ ᒫᒃ ᐋᔑᓈᑯᐦᒡ 
ᐅᑎᐦ ᐊᔅᒌ ᐋᑳ ᒋᐧᓈᔅᑯᓯᒡ ᒥᔥᑎᑯᒡ ᐋᐦ ᓂᐦᑖᐅᒋᒡ ᑭᔮᐦ ᐅᓵ ᐋᐦ ᓃᐱᓰᐧᐃᒡ᙮ ᐋᑯᑎᐦ ᒫᒃ ᐋᑎ ᓂᓂᐦᑖᐅᒋᒡ ᐋᑳ 
ᒋᐧᓈᔅᑯᓯᒡ ᐅᑎᐦ ᐋᐦ ᒌᐦ ᐄᔥᐧᑳᑖᔨᒡ ᐅᔅᒋᔅᑭᒡ ᑭᔮᐦ ᐄᔮᐦᑎᑯᒡ, ᑭᔮᐦ ᒦᑐᓯᒡ, ᐄᔨᒥᓐᐦ ᑭᔮᐦ ᓃᐲᔥᐦ᙮ ᐊᓂᑖᐦ ᒫᒃ ᐋᐦ 
ᒥᔅᑎᑯᔅᑳᒡ ᐋᑯᑎᐦ ᓈᐦᑖᐅᒋᒡ ᐄᔮᐦᑎᑯᒡ, ᐧᐋᐱᔅᑭᒥᒄ ᑭᔮᐦ ᐅᔅᒋᔅᑭᒡ᙮ ᐅᒌ ᒫᒃ ᒥᔥᑎᑯᒡ, ᒦᓂᔥᐦ ᑭᔮᐦ ᓃᐲᔥᐦ ᓈᐦᑖᐅᒋᐦᒡ 
ᐋᑯᑎᐦ ᓈᐦᑖᐅᒋᐦᒡ ᐊᓂᑎᐦ ᐋᐦ ᓃᐱᓰᔅᑳᒡ ᑭᔮᐦ ᐋᑯᑎᐦ ᑭᔮᐦ ᒑᑳᑦ ᒨᔥ ᐋᐦᑎᑯᐦᒡᐦ ᐧᐄᓯᒋᐱᒄᐦ᙮ 

ᓂᐲᐅᔅᑭᒥᑳᐤ ᒫ ᐊᓂᑎᐦ ᒑ ᐋᐱᑎᓰᓈᓂᐧᐃᒡ, ᒑᑳᑦ ᐋᑯᑖᐦ ᐋᔑᓈᑯᐦᒡ ᐊᓂᑎᐦ ᒥᓯᐦᑖ ᒑ ᐋᐱᑎᓰᓈᓂᐧᐃᑯᐱᓈ᙮ ᒥᔅᒑᑰ 
ᑭᔮᐦ ᒌᐦ ᐊᔅᒋᐳᑖᒡ ᐊᔅᒌ ᐋᑯᑖᐦ ᐅᓵ ᐋᔑᓈᑯᐦᒡ ᐊᓂᑎᐦ᙮ ᓂᓈᐦᑭᐤ ᒫᒃ ᐄᔑᓈᑯᓐ ᐋᐦ ᒥᔅᒑᑯᐧᐃᒡ ᑭᔮᐦ ᐋᐦ ᐊᔅᒋᐳᑖᒡ 
ᐊᔅᒌ᙮ ᐊᓂᑎᐦ ᒫᒃ ᒑ ᐋᐱᑎᓰᓈᓂᐧᐃᒡ ᓈᔥᑖᐧᐹᐦ ᒥᒥᔖᐤ ᐋᐦ ᒥᔅᒑᑯᐧᐃᒡ ᑭᔮᐦ ᒥᐦᒑᑐᔨᒡ ᐊᑎ ᐃᔨᐦᑎᑯᓐ᙮ ᐋᐅᒄ ᒫᒃ 
ᐧᐋᐦᒌ ᐄᔑᓈᑯᐦᒡ ᐅᐦᒋ ᐊᓐ ᐋᐦ ᒋᒧᐧᐃᒡ ᑭᔮᐦ ᐋᐦ ᒥᔅᐳᒡ᙮ ᐋᑯᑖᐦ ᒫᒃ ᐅᓵ ᐋᔑᓈᑯᐦᒡ ᐅᑎᐦ ᑭᔮᐦ ᓂᒧᐃ ᓈᔥᒡ 
ᓂᓂᐦᑖᐅᒋᓐ ᒑᐧᑳᓐ᙮ ᐆ ᒫᒃ ᐋᐦ ᐄᔑᓈᑯᐦᒡ ᓂᒧᐃ ᓈᔥᒡ ᒌᐦ ᓂᓂᐦᑖᐅᒋᓐ ᓂᓈᐦᑭᐤ ᒑᐧᑳᓐ ᑭᔮᐦ ᐆ ᐋᐦ ᐄᔑᓈᑯᐦᒡ ᐋᐅᒄ 
ᐧᐋᐦᒋ ᐋᑳ ᓂᐦᑖᐅᒋᐦᒡ ᒑᐧᑳᓐ᙮ ᐊᓐ ᒫᒃ ᒥᒄ ᒑᐧᑳᓐ ᓈᐦᑖᐅᒋᐦᒡ ᐋᐅᒄ ᐧᐋᐱᔅᑭᒥᒄ ᑭᔮᐦ ᐊᐧᐋᔑᔥᒌᔥ, ᓃᐱᓰᐦ ᑭᔮᐦ 
ᐄᔮᐦᑎᑯᒡ᙮ ᐊᓂᑎᐦ ᒫᒃ ᐋᐦ ᐊᔅᒋᐳᑖᒡ ᐊᔅᒌ ᓂᒧᐃ ᓈᔥᒡ ᐧᐋᐦᒋᐱᔨᐤ ᒑ ᒌᐦ ᑯᑖᐧᐋᔑᑭᐧᐃᒡ ᓂᐲ᙮ ᒫᔔᐦᐋᑳ ᐊᐧᑳᑖᔨᐦᑖᑯᐦᒡ 
ᐊᓂᑎᐦ ᐋᐦ ᒌᐦ ᐊᔅᒋᐳᑖᒡ ᐊᔅᒌ ᑭᔮᐦ ᒥᒄ ᓈᔥᒡ ᐹᐦᑳᒡ ᑯᑖᐧᐋᔑᑰ ᐊᓂᑎᐦ ᓂᐲ᙮ ᐊᓐ ᒫᒃ ᐋᐦ ᒋᒧᐧᐃᐦᒡ ᑭᔮᐦ ᐋᐦ 
ᒥᔅᐳᐦᒡ ᐋᐦ ᐅᐦᒋᐱᔨᒡ ᓂᐲ, ᐊᓂᑎᐦ ᑭᔮᐦ ᐋᐦ ᐅᐦᒋ ᐋᒫᔑᑭᐧᐃᒡ ᓂᐲ ᐊᓯᓃᐦᒡ ᐋᐅᒄ ᒦᓐ ᓈᔥᒡ ᐧᐋᒋᐦᐄᐧᐋᐱᔨᒡ ᐆ ᒑ 
ᒌ ᓂᐲᐅᔅᑭᒥᑳᒡ᙮ ᐊᓂᑎᐦ ᒫᒃ ᐋᐦ ᓂᐲᐅᔅᑭᒥᑳᒡ ᐊᓐ ᐋᑖᔨᐦᑖᑯᐦᒡ ᑭᔮᐦ ᐋᔥᐱᔑ ᐃᐦᑎᑯᐦᒡ ᓂᐲ, ᓂᔥᑐᔨᒡ ᐄᔑᓈᑯᓐ 
ᐊᓂᑎᐦ ᐋᐦ ᓂᐲᐅᔅᑭᒥᑳᒡ: ᐋᑳ ᓂᐦᑖᐅᒋᒡ ᒥᔥᑎᑯᒡ ᑭᔮᐦ ᓃᐱᓰᐦ, ᓃᐱᓰᐦ ᓂᐲᐦᒡ ᐋᐦ ᐊᑯᐦᑎᐦᒡᐦ, ᑭᔮᐦ ᒥᔥᑎᑯᒡ ᓂᐲᐦᒡ 
ᐋᐦ ᐊᑯᐦᒋᐦᒡᐦ᙮  

ᐅᐦᒋ ᒫᒃ ᐊᓐ ᐋᐦ ᐄᔑᓈᑯᐦᒡ ᐊᔅᒌ ᐊᓂᑎᐦ ᒑ ᐋᐱᑎᓰᓈᓂᐧᐃᒡ ᓂᒧᐃ ᐃᐦᑎᑯᓐ ᐊᓂᑎᐦ ᒑᐧᑳᓐ ᒑ ᒌᐦ ᐧᐃᓈᒋᐦᑖᑭᓂᐧᐃᒡ, 
ᐋᑳ ᑭᔨᐧᐹ ᓈᔥᒡ ᒌᐦ ᓂᐦᑖᐅᒋᐦᒡ ᒑᐧᑳᓐ ᑭᔮᐦ ᒥᐦᒑᐧᑖᐤ ᐋᐦ ᒌᐦ ᐄᔥᐧᑳᑖᒡ, ᐋᑯᑎᐦ ᑳ ᐅᐦᒋᐱᔨᒡ ᒑ ᐋᐦᒋᐱᔨᒡ ᐊᓐ ᒑᐧᑳᓐ 
ᒑ ᒌᐦ ᐄᔑ ᓂᐦᑖᐅᒋᐦᒡ ᐊᓂᑎᐦ ᑭᔨᐧᐹ ᑳ ᓂᑑᒋᔅᒑᔨᐦᑖᑯᐦᒡ ᔖᔥ ᐅᑖᐦ ᐄᔑ ᐅᑖᐦᒡ ᐋᐦ ᒌᐦ ᐹᒋ ᓈᓂᑑᒋᔅᒑᔨᐦᑖᑯᐦᒡ᙮ ᒥᒄ 
ᒫᒃ ᐹᔨᒄ ᒑᐧᑳᓐ ᐋᐦ ᓂᐦᑖᐅᒋᐦᒡ ᐊᓂᑎᐦ ᒑ ᐋᐱᑎᓰᓈᓂᐧᐃᒡ ᓈᔥᒡ ᒋᑭ ᐧᐄᐦ ᓈᑭᑎᐧᐋᔨᐦᑖᑯᓐ᙮ ᒧᔮᒻ ᐊᓂᑖᐦ ᒥᔥᑯᔒᐦᒡ 
ᐄᔑᓈᑯᓐ ᐊᓐ ᒑᐧᑳᓐ ᒑ ᓈᓈᑭᒋᐦᑖᑭᓂᐧᐃᒡ᙮ ᐊᓂᑖᐦ ᐋᐦ ᓂᐲᐅᔅᑭᒥᑳᒡ ᓂᐦᑖᐅᒋᓐ ᔅᑎᕌᐃᓪ ᓭᒡ ᐄᔑᓂᐦᑳᑖᐤ᙮ ᐋᐅᒄ ᒫᒃ 
ᐊᓐ ᐋᑖᔨᐦᑎᑭᓂᐧᐃᒡ ᐧᑳᐧᔖᓐ ᒑ ᒌᐦ ᐧᐃᓈᒋᐦᑖᑭᓂᐧᐃᒡ ᑭᔮᐦ ᓈᔥᒡ ᒑ ᐧᐄᐦ ᓈᑭᑎᐧᐋᔨᐦᑖᑯᐦᒡ᙮ 

ᓃᐧᔖᔥᒡ ᒫᒃ ᐄᓯᓈᑯᓯᐧᐃᒡ ᓂᒫᓯᒡ ᐊᓂᑖᐦ ᓵᑭᐦᐄᑭᓂᐦᒡ ᑭᔮᐦ ᐊᓂᑎᐦ ᓂᐲ ᐋᑎ ᐱᐱᒥᒋᐧᐃᐦᒡ ᐊᓂᑎᐦ ᒑ ᐋᐱᑎᓰᓈᓂᐧᐃᒡ 
ᑳ ᓅᑎᒫᓵᓂᐧᐃᒡ 2012 ᑭᔮᐦ 2017᙮ ᐊᓂᒌ ᒫᒃ ᓂᒫᓯᒡ ᑳ ᐱᑎᐦᐧᐃᔮᓂᐅᐧᐃᒡ ᐋᑯᑎᐦ ᑳ ᒥᓯᓂᐦᐧᐋᑭᓂᐅᐧᐃᒡ ᐊᓂᑎᐦ 1 
ᑳ ᐄᑎᓯᓈᑖᒡ ᐋᐦ ᐧᐋᐱᐦᑎᔨᐧᐋᓂᐧᐃᒡ ᒑᐧᑳᓐ᙮  

ᓂᔥᑐᔨᒡ ᒫᒃ ᐄᔑᓈᑯᓐ ᒋᔖᓂᑐᐦᐅᐧᐃᓐ ᐅᑎᐦ ᒑ ᐋᐱᑎᓰᓈᓂᐧᐃᒡ ᒨᔥ ᑭᔨᐧᐹ ᐋᐦ ᒌᐦ ᐃᐦᑎᑯᐦᒡ: ᐊᑎᐦᒄ, ᒨᔅ ᑭᔮᐦ 
ᒋᔖᔮᒄ᙮ ᐊᓂᑖᐦ ᒫᒃ ᒑ ᐋᐱᑎᓰᓈᓂᐧᐃᒡ ᐋᑯᑎᐦ ᐱᔮᒋᔨᐦᑖᑦ ᒋᔖᔮᒄ ᐊᓂᑖᐦ ᐋᐦ ᓂᐱᐅᔅᑭᒥᑳᔨᒡ ᑭᔮᐦ ᐋᐦ ᒌᐦ 
ᐧᐃᓈᒋᐦᑖᑭᓂᐧᐃᐧᐃᔨᒡ ᐊᓂᑖᐦ ᐋᐦ ᒌᐦ ᐊᑎᔨᐦᑖᑦ᙮ ᐋᑯᑎᐦ ᒑ ᒥᔅᑭᐦᒃ ᐊᓂᑎᐦ ᒑ ᒌᐦ ᐅᐦᒋ ᑖᐦᒋᐳᐦᐄᓱᑦ ᐋᐦᐧᒫᔮᐦ ᐱᐳᓂᔨᒡ᙮ 
ᐊᓂᔮ ᒫᒃ ᐊᓂᑎᐦ ᐧᐋᐦᒋ ᐹᒋ ᐃᔨᐦᑖᑦ ᐅᑖᐦ ᐋᐦ ᒌᐦ ᐄᔥᐧᑳᑖᔨᒡ ᔖᔥ ᐊᓂᑖᐦ ᓃᐧᔖᐤ ᐅᑖᐦ ᐄᔑ ᐅᑖᐦᒡ᙮ ᒦᓐ ᒫᒃ, 
ᐋᑯᑖᐦ ᐋᔑ ᐧᐄᐦᑎᐦᒡ ᐄᔨᔨᐅᒡ ᐅᑖᐦ ᐧᐋᐦᒋ ᐹᒋ ᐃᔨᐦᑖᔨᒡᐦ ᐋᐦ ᐹᒋ ᓈᓂᑑᒦᒋᓱᔨᒡᐦ ᐊᓂᑖᐦ ᐋᐦ ᐧᐋᐱᓂᒑᓂᐧᐃᐧᐃᔨᒡ, 
ᑭᔮᐦ ᐋᑯᑎᐦ ᐧᐋᐦᒋ ᓂᐱᐦᐋᒡ ᒋᔖᔮᒄᐦ ᐅᑖᐦ ᐋᐦ ᐄᔑ ᐹᒋ ᐃᔮᔨᒥᓯᔨᒡᐦ᙮ ᐋᑯᑎᐦ ᒫᒃ, ᐊᓐ ᑳ ᐄᔑ ᓈᓂᑑᒋᔅᒑᔨᐦᑖᑯᐦᒡ 
ᐋᑯᑎᐦ ᒑ ᒥᐧᔮᔨᒡ ᒋᔖᔮᒄ ᒑ ᒌᐦ ᐃᐦᑖᑦ᙮  

ᐅᑖᐦ ᒫᒃ ᑯᐯᒃ ᐄᑖᐦᒑ ᐋᓯᓈᑯᓯᒡ ᒥᔥᑎᑯᒡ ᓂᒧᐃ ᓈᔥᒡ ᐃᐦᑖᐤ ᒨᔅ᙮ ᐅᑎᐦ ᒫᒃ ᐋᐦ ᓅᒋᒨᐧᓵᓂᐧᐃᒡ 22 ᑳ ᐄᑎᓯᓈᑖᒡ, 
ᐊᓂᑎᐦ ᒑ ᐋᐱᑎᓰᓈᓂᐧᐃᑯᐱᓈ, ᐋᑯᑎᐦ ᒫᐅᒡ ᓂᒥ ᐃᐦᑖᐤ ᒨᔅ᙮ ᐆ 22 ᑳ ᐄᑎᓯᓈᑖᒡ ᐋᐦ ᓅᒋᒨᐧᓵᓂᐧᐃᒡ, 156 ᒌᐦ 
ᐱᒦᐦᑭᐧᐋᑭᓂᐧᐃᒋᒑᓂᒌ ᐋᐦ ᐧᐄᐦ ᓂᐱᐦᐋᑭᓂᐅᐧᐃᒡ 2013 ᐲᐦᐃᒻ 2017᙮ ᐅᒌ ᒫᒃ ᐋᐦ ᑭᓂᐧᐋᐱᒫᑭᓂᐅᐧᐃᒡ, ᐧᐄᓵᐧᐋ 15 
ᒌᐦ ᐧᐋᐱᒫᑭᓂᐅᐧᐃᒡ ᐊᓂᑎᐦ ᒑ ᐋᐱᑎᓰᓈᓂᐧᐃᔨᑯᐱᓈ ᐊᓂᑖᐦ ᐅᐦᒋ ᐋᐦ ᐱᐹᒥᐦᔮᓂᐧᐃᐧᐃᔨᒡ᙮ 

ᐊᑎᐦᒄ ᒫᒃ ᐧᐄᔨ ᓃᔓᔨᒡ ᐅᐦᒋ ᓈᓈᑭᒋᐦᐋᑭᓂᐆ, ᑳᐦᓈᑖᐦ ᑭᔮᐦ ᑯᐯᒃ ᑎᐹᔨᐦᒋᒑᓰᓈᐦᒡ᙮ ᐊᓂᑖᐦ ᒫᒃ ᒫᐅᒡ ᒑ ᒌᐦ ᐃᐦᑖᑦ 
ᐊᑎᐦᒄ ᐊᓂᑖᐦ ᒥᒫᓐ ᐋᐦ ᒌᐦ ᐄᔅᐧᑳᐦᑯᓱᔨᒡᐦ ᒥᔥᑎᒄᐦ᙮ ᓂᒧᐃ ᒫᒃ ᓈᔥᒡ ᐊᑎ ᐃᔨᐦᑖᐤ ᐊᓂᑖᐦ ᒑ ᐋᐱᑎᓰᓈᓂᐧᐃᐧᐃᑯᐱᓈ 
10 ᑭᐧᓛᒥᑎᕐᔅ ᐊᓂᑎᐦ ᐅᐦᒋ᙮ ᐋᑯᑎᐦ ᒫᒃ, ᒑ ᒌᐦ ᐋᐦᒋᐱᔨᔨᒡ ᒑ ᒌᐦ ᑯᔥᑖᒋᐦᐋᑭᓂᐧᐃᑦ, ᓂᒧᐃ ᓈᔥᒡ ᒥᐧᔮᔨᐤ ᐊᓂᑎᐦ ᒑ 
ᒌ ᐃᐦᑖᑦ ᐊᑎᐦᒄ᙮ ᑭᔮᐦ ᒫᒃ, ᐋᐦ ᐱᐹᒥᐦᔮᓂᐧᐃᐧᐃᔨᒡ ᐋᐦ ᐅᐦᒋ ᓈᓈᑭᒋᐦᐋᑭᓂᐧᐃᑦ 40 ᑭᐧᓛᒥᑎᕐᔅ ᐋᐦ ᑭᒌᐦᒑᔮᒡ ᐋᐦ 
ᑭᓂᐧᐋᐱᐦᑎᑭᓂᐧᐃᒡ ᐊᓂᑎᐦ ᒑ ᐋᐱᑎᓰᓈᓂᐧᐃᑯᐱᓈ ᐋᑯᑎᐦ ᓂᒥ ᐅᐦᒋ ᓂᓯᑑᓈᑯᓐ ᒑ ᒌᐦ ᐧᐋᐱᒫᑭᓂᐧᐃᑦ ᐊᑎᐦᒄ᙮ 

ᐋᓯᓈᑯᓯᒡ ᓂᒫᓯᒡ 1: ᐋᓯᓈᑯᓯᒡ ᓂᒫᓯᒡ ᓵᑭᐦᐄᑭᓂᐦᒡ ᑭᔮᐦ ᔒᐲᔑᐦᒡ 

 ᔒᐲᔥ 2 
ᑳᓵᒋᐹᑦ 
ᓵᑭᐦᐄᑭ ᔒᐲᔥ 3 

ᐋᓯᔮᓐ ᑳᓵᒋᐹᑦ 
ᓵᑭᐦᐄᑭᓐ 

ᑳᐱᓯᑳᒫ 
ᓵᑭᐦᐄᑭᓐ ᔒᐲᔥ 4 ᔒᐲᔥ 5 

ᓂᒫᐲ1 

  X X   X 

ᐅᑳᐤ2 

X  X X   X 

ᒋᓄᔖᐤ3 

   X   X 

ᐅᑳᔥ3 

    X   

ᒫᓯᒫᑯᔅ ᐅᑳᔥ2 

      X 

ᔒᐲᔑᔑᐦᒡ ᒫᓯᒫᑯᔅ3 

X  X   X X 

ᐱᕈᒃ ᔅᑎᓪᐹᒃ3 

 X X   X X 

1 ᐊᓂᑖᐦ ᑳ ᐅᐦᒋᐱᔨᒡ ᒥᓯᓈᐱᔅᑭᐦᐄᑭᓐ: ᒍᓯᕝ ᑐᒣᓓᕇ 
2 ᐊᓂᑖᐦ ᑳ ᐅᐦᒋᐱᔨᒡ ᒥᓯᓈᐱᔅᑭᐦᐄᑭᓐ: ᓂᔪ ᐧᔮᕐᒃ ᔅᑌᐃᑦ ᑏᐹᕐᑦᒥᓐᑦ ᐅᕝ ᐁᓐᕚᔩᕐᒥᓐᑦ ᐧᑳᓐᓯᕐᐯᐃᔑᓐ 
3 ᐊᓂᑖᐦ ᑳ ᐅᐦᒋᐱᔨᒡ ᒥᓯᓈᐱᔅᑭᐦᐄᑭᓐ: ᐧᓵᑎᔦᐃ ᔖᔅ-ᐯᔥ ᒥᓯᓂᐦᐄᑭᓐ 

 

ᐊᓂᑖᐦ ᐅᐦᒋ ᐄᔥᐱᒥᐦᒡ ᐋᐦ ᒌᐦ ᐅᐦᒋ ᓈᓈᑭᒋᐦᐋᑭᓂᐅᐧᐃᒡ ᐱᔮᓯᐅᒡ ᑭᔮᐦ ᐱᔮᔒᔑᒡ 47 ᒌᐦ ᑭᓂᐧᐋᐱᒫᑭᓂᐅᐧᐃᒡ ᑭᔮᐦ 
ᓂᔮᓈᓈᐤ ᓂᔅᑭᒡ ᑭᔮᐦ ᔒᔒᐱᔅ ᑭᔮᐦ ᐧᐋᐱᓲᒡ ᐧᐋᔅᑳ ᐊᓂᑎᐦ ᒑ ᐋᐱᑎᓰᓈᓂᐧᐃᔨᑯᐱᓈ ᒌᐦ ᒥᔅᑭᐧᐋᐦᐋᑭᓂᐅᐧᐃᒡ᙮ ᐋᑯᑎᐦ 
ᑭᔮᐦ ᑳᐦ ᐧᐋᐱᒫᑭᓂᐧᐃᑦ ᑯᓯᒫᓵᐤ ᐋᐦ ᐱᐹᒥᐦᔮᑦ ᐊᓂᑖᐦ ᐄᓯᒫᓃᐅᓰᐲᐦᒡ᙮ ᐊᓐ ᒫᒃ ᓈᔥᒡ ᑳᐦ ᒥᐦᒑᑎᒃ ᐋᐅᒄ ᓂᔅᒃ 19 ᐋᐦ 
ᒌᐦ ᐧᐋᐱᒫᑭᓂᐅᐧᐃᒡ᙮ ᒦᓐ ᒫᒃ, 33 ᑯᐧᑖᔥᒡ ᑎᐦᑐ ᐋᐦ ᐄᓯᓈᑯᓯᑦ ᒌᐦ ᒋᔅᒑᔨᐦᑖᑯᓯᐧᐃᒡ ᐊᓂᑎᐦ ᐹᐦᑯᔅᑭᒥᒡ ᐄᑖᐦᒑ, ᓃᔓᔨᒡ 
ᐋᐦ ᐄᓯᓈᑯᓯᒡ ᔖᔖᔔᒡ ᑭᔮᐦ ᐧᒫᑯᒡ᙮ 

ᓂᔥᑐᒥᑎᓂᐤ ᓂᔮᓈᓈᐅᔖᑉ (38) ᒌᐦ ᐧᐋᐱᒫᑭᓂᐅᐧᐃᒡ ᐱᔮᔒᔑᒡ ᓂᓈᐦᑭᐤ ᐋᐦ ᐄᓯᓈᑯᓯᑦ 2017 ᑳ ᐱᐳᓂᔨᒡ ᐊᓂᑎᐦ 
ᐧᐋᔅᑳ ᒑ ᐋᐱᑎᓰᓈᓂᐧᐃᑯᐱᓈ᙮ ᐊᓂᑎᐦ ᒫᒃ ᒫᐅᒡ ᒥᐦᒑᑐ ᑳ ᐧᐋᐱᒫᑭᓂᐅᐧᐃᒡ ᐋᐦ ᐧᐋᐅᐧᐃᒡ ᐊᓂᑖᐦ ᐋᐦ ᓂᐱᐅᔅᑭᒥᑳᔨᒡ, 
ᐋᑯᐦ ᒦᓐ ᐊᓂᑖᐦ ᐋᑳ ᓈᔥᒡ ᒥᔥᑎᑯᔅᑳᔨᒡ ᑭᔮᐦ ᐊᓂᑖᐦ ᐋᐦ ᐊᔥᑖᑯᓈᐦᑖᐦᑎᑯᐧᐃᔨᒡᐦ ᒥᔥᑎᒄᐦ ᐋᐦ ᒋᒥᓱᔨᒡᐦ᙮ ᐋᑯᑎᐦ ᒫᒃ 
ᒫᐅᒡ ᑳ ᒥᐦᒑᑎᒡ ᐋᐦ ᐧᐋᐅᐧᐃᒡ ᐊᓂᑖᐦ ᐋᑳ ᒥᔥᑎᑯᔅᑳᔨᒡ, ᒦᓐ ᐊᓂᑖᐦ ᐋᐦ ᐊᔥᑖᑯᓈᐹᐦᑎᑯᐧᐃᔨᒡ ᐦ ᒥᔥᑎᒄᐦ ᐋᐦ ᒋᒥᓱᔨᒡ 

ᑳᓕᑭᓰ (ᓕᕠᔨᒻ) ᑳᐦᓈᑖᐦ ᑳᒻᐱᓃ  
 ᒉᒥᔅ ᐯᐃᐦ ᓕᕠᔨᒻ ᐋᐦ ᓅᒋᓯᓈᓂᐧᐃᒡ 

 ᑳ ᒫᒨᓯᓂᐦᐄᑭᓂᐧᐃᒡ ᒑ ᐄᔑ ᑖᐦᑭᐦᐄᒑᐱᔨᒡ ᐊᓐ ᑳ ᐄᔑ ᓈᓂᑑᒋᔅᒑᔨᐦᑖᑯᐦᒡ 

ᑭᔮᐦ ᐊᓂᑖᐦ ᐋᐦ ᓂᐲᐅᔅᑭᒥᑳᔨᒡ, ᒥᓯᐧᐋ ᑭᔨᐧᐹ ᐋᐦ ᑭᓂᐧᐋᐱᒫᑭᓂᐅᐧᐃᒡ ᐅᒌ ᐱᔮᓯᐅᒡ᙮ ᓃᔓᔨᒡ ᒫᒃ ᐋᐦ ᐄᓯᓈᑯᓯᒡ 
ᐱᔮᔒᔑᒡ ᐋᐅᑯᓂᒡ ᑳᐦ ᒥᐦᒑᑎᒡ ᐊᓂᑎᐦ ᒥᓯᐧᐋ ᑳ ᐄᔑ ᓂᑑᒋᔅᒑᔨᐦᑖᑯᓂᔨᒡ᙮   

ᑎᐱᔅᑳᐤ ᐱᔮᔒᔥ, ᐊᑯᑎᐦ ᒫᓯᓈᓱᑦ ᓈᔥᒡ ᐋᐦ ᓈᓈᑭᒋᐦᐋᑭᓂᐅᐧᐃᒡ ᐱᔮᓯᐅᒡ ᐊᓂᑖᐦ ᐅᐦᒋ ᑯᐯᒃ ᑭᔮᐦ ᑳᐦᓈᑖᐦ 
ᑎᐹᔨᐦᒋᒑᓰᓈᐦᒡ, ᒌᐦ ᐧᐋᐱᒫᑭᓂᐆ ᐊᓂᑎᐦ ᐹᔓᒡ ᒑ ᐋᐱᑎᓰᓈᓂᐧᐃᔨᑯᐱᓈ᙮ ᓃᔓ ᒫᒃ ᒦᓐ ᐱᔮᓯᐅᒡ ᓈᔥᒡ ᐧᐄᐦ 
ᓈᓈᑭᒋᐦᐋᑭᓂᐅᐧᐃᒡ, ᑳᐦᑳᒋᐤ ᑭᔮᐦ ᒥᔅᑎᓯᐤ᙮ ᐊᓐ ᒫᒃ ᑳᐦᑳᒋᐤ ᐋᑯᑖᐦ ᓈᔥᒡ ᐋᐦᑖᑦ ᐊᓂᑖᐦ ᐋᐦ ᒥᔅᒑᑯᐧᐃᔨᒡ, ᐊᓂᑖᐦ 
ᐊᒥᔅᒄᐦ ᐋᐦᑖᔨᒡᐦ ᔖᑭᐦᐄᑭᔑᐦᒡ ᑭᔮᐦ ᐊᓂᑖᐦ ᐋᐦ ᓂᐲᐅᔅᑭᒥᑳᔨᒡ, ᐋᑯᑖᐦ ᒫᒃ ᐅᓵ ᐋᔑᓈᑯᐦᒡ ᐊᓂᑎᐦ ᐋᑖᔨᐦᑎᑭᓂᐧᐃᒡ ᒑ 
ᓅᒋᓯᓈᓂᐧᐃᒡ ᑭᔮᐦ ᐊᓂᑎᐦ ᐧᐋᔅᑳ᙮ ᐊᓐ ᒫᒃ ᐧᐄ ᒥᔅᑎᓯᐤ, ᒥᐧᔮᔨᐤ ᐊᓂᑎᐦ ᒑ ᒌᐦ ᒦᒋᓱᑦ ᑭᔮᐦ ᒑ ᒌᐦ ᐧᐃᒋᔥᑐᓂᑦ ᐊᓂᑎᐦ 
ᑳ ᓈᓂᑑᒋᔅᒑᔨᐦᑖᑯᓂᔨᒡ, ᐋᑳ ᑭᔨᐧᐹ ᐅᐦᒋ ᒋᔅᒑᔨᐦᑖᑯᓯᑦ ᒑ ᒌᐦ ᐃᐦᑖᒡ ᒫᐧᑳᒡ 2012 ᑭᔮᐦ 2017 ᑳ ᐱᐳᓂᔨᒡ᙮  

ᐊᓂᒌ ᒫᒃ ᐧᐄ ᐱᐦᐧᑳᒌᔑᒡ ᓈᔥᑖᐧᐹᐦ ᒥᐦᒑᑐ ᒌᐦ ᓂᐴᒡ ᒫᐧᑳᒡ 2006-2007 ᑳ ᐱᐳᓂᔨᒡ, ᐃᔨᐦᐱᓂᒡ ᐋᐦᑯᓱᐧᐃᓂᔨᐤ ᐋᐦ 
ᒌᐦ ᐃᐦᑐᑖᑯᒡ, ᐊᓂᑎᐦ ᐅᔅᑯᑎᐧᐋᐦᒡ ᑭᔮᐦ ᐅᑎᐦᑯᓂᐧᐋᐦᒡ ᐋᐦ ᒌᐦ ᓂᐦᑖᐅᒋᓂᔨᒡ ᒑᐧᑳᔨᐤ᙮ ᐅᔮ ᒫᒃ ᑳ ᐄᑖᔅᐱᓈᒡ ᒌᐦ 
ᒋᔅᒑᔨᐦᑖᑯᓂᔨᐤ ᐅᑖᐦ ᐊᑎᒫᐲᓯᒻ ᑯᐯᒃ ᐋᐦ ᒌᐦ ᐃᐦᑎᑯᓂᔨᒡ᙮ ᐊᓐ ᒫᒃ ᑳ ᐱᐳᐦᒡ 2014, ᐋᐦ ᒌᐦ ᒥᓯᐦᑖᐱᔨᒡ ᐆ 
ᐋᐦᑯᓱᐧᐃᓐ, ᓃᔓᔨᒡ ᐋᐦ ᐄᓯᓈᑯᓯᒡ ᐱᐦᐧᑳᒌᔑᒡ ᐋᑯᑖᐦ ᐋᑎᓯᓈᓱᒡ ᐋᐦ ᑯᔅᐱᓈᔨᐦᑖᑯᓂᔨᒡ ᒑ ᒌᐦ ᒫᐦᒋᔨᑯᒡ ᐅᔮ 
ᐋᐦᑯᓱᐧᐃᓂᔨᐤ ᐅᑎᐦ ᑳᐦᓈᑖᐦ ᐊᓂᔮ ᒫᒃ ᐋᐦ ᓈᑭᔑᐦᐋᑭᓂᐅᐧᐃᒡ ᐋᑎᐦᑖᑯᓯᒡ ᒫᐧᑳᒡ ᐋᐦ ᐧᐋᐅᐧᐃᒡ ᑭᔮᐦ ᐋᐦ ᒌᐦᐧᐋᐦᔮᒡ 
2017 ᑳ ᐄᒋᔥᑖᔨᒡ ᐋᐦ ᐱᐳᓂᔨᒡ ᒌᐦ ᒋᔅᒑᔨᐦᑖᑯᓱᐧᐃᒡ ᐋᐦ ᐊᔮᒡ ᐅᔮ ᐋᐦᑯᓱᐧᐃᓂᔨᐤ ᑭᔮᐦ ᒦᓐ ᑯᑎᑭᒡ ᓃᔓᔨᒡ ᐋᐦ 
ᐄᓯᓈᑯᓯᒡ ᐊᔮᐱᒡ ᐅᔮ ᐋᐦ ᐄᔑᔮᒡ᙮ ᐊᓂᑖᐦ ᒫᒃ ᐋᐦ ᒥᔅᒑᑯᐧᐃᔨᒡ ᐋᑯᑖᐦ ᐋᐦᑖᒡ ᐱᐦᐧᑳᒌᔑᒡ ᐊᓂᑖᐦ ᐋᐦᑖᔨᒡᐦ ᐊᒥᔅᒄᐦ 
ᔖᑭᐦᐄᑭᓂᔑᐦᒡ, ᓵᑭᐦᐄᑭᓂᐦᒡ ᑭᔮᐦ ᓂᓈᐦᑭᐤ ᐋᐦ ᐄᔑᒋᐧᐃᓂᔨᒡ ᓂᐲᔨᐤ ᐊᓂᑎᐦ ᒑ ᒥᓂᐦᐧᑳᒡ ᑭᔮᐦ ᒑ ᐅᐦᒋ ᒦᒋᓱᒡ᙮ 
ᐧᐋᔪᑎᓂᔨᐤ ᒫᒃ ᓂᐲᔨᐤ ᐧᐋᔅᑳ ᐊᓂᑎᐦ ᒑ ᐋᐱᑎᓰᓈᓂᐧᐃᔨᑯᐱᓈ, ᒑᑳᑦ ᓈᔥᑎᔨᒡ ᓂᒥ ᒥᔥᑎᑯᔅᑳᔨᐤ ᐅᐦᒋ ᐊᓂᔮ ᐋᐦ ᒌᐦ 
ᐄᔥᐧᑳᑖᔨᒡ ᐅᑖᐦ ᐄᔑ ᐅᑖᐦᒡ ᒥᑖᐦᑐᐱᐳᓐᐦ᙮ ᑭᔮᐦ ᒫᒃ, ᓂᒧᐃ ᐃᐦᑎᑯᓂᔨᐤ ᐊᓂᑖᐦ ᐲᐦᒡ ᒑ ᒌᐦ ᐃᐦᑖᒡ ᒫᐧᑳᒡ ᐋᐦ 
ᐱᐳᓂᔨᒡ ᐅᑖᐦ ᐋᑖᔨᐦᑎᑭᓂᐧᐃᐧᐃᔨᒡ ᒑ ᐋᐱᑎᓰᓈᓂᐧᐃᐧᐃᔨᒡ᙮  

1.5 ᐱᒫᑎᓰᐧᐃᓂᐦᒡ ᒑ ᒌᐦ ᐄᔅᐱᔨᐦᐄᐧᐋᒡ 
ᐊᓐ ᒫᒃ ᐃᐦᑖᐧᐄᓐ ᐄᓯᒫᓐ ᐋᐅᒄ ᐹᔓᒡ ᐋᐦᑎᑯᐦᒡ ᐊᓂᑎᐦ ᒑ ᐋᐱᑎᓰᓈᓂᐧᐃᑯᐱᓈ᙮ ᐊᓂᑎᐦ ᒫᒃ ᓂᑑᐦᐆᔅᒌᐦᒡ ᔒᐲᔥ2 ᑳ 
ᐄᑎᓯᓈᑖᒡ ᐋᑯᑎᐦ ᐋᐦᑎᑯᐦᒡ ᐊᓂᑎᐦ ᒑ ᓅᒋᓯᓈᓂᐧᐃᒡ᙮ ᐊᓂᑎᐦ ᒫᒃ ᒫᐧᑳᒡ ᓂᔮᓂᑑᒋᔅᒑᔨᐦᑖᑯᐦᒡ ᓂᓈᐦᑭᐤ ᒑᐧᑳᓐ, ᐅᑖᐦ 
ᐧᐋᐱᓅᑖᐦᒡ ᐄᑖᐦᒑ ᐊᓂᑎᐦ ᓂᑑᐦᐆᔅᒌᐦᒡ ᐋᑯᑎᐦ ᐹᒦᐦᑭᑭᓂᐧᐃᒡ, ᒑᑳᑦ ᐋᐱᐦᑑ ᐊᓐ ᐋᑯᑎᐦ ᑭᔮᐦ ᑎᔮᑭᐦᐄᒑᐱᔨᒡ ᐊᓂᑖᐦ 
ᒫᒃ ᐊᑎᒫᐲᓯᒡ ᐄᓯᒫᓃᐅᓰᐲᐦᒡ ᐋᑯᑎᐦ ᒑᐱᐦᒋᐱᔨᒡ ᐊᓐ ᐋᐦ ᓈᓂᑑᒋᔅᒑᔨᐦᑖᑯᐦᒡ᙮ ᐱᔥᒡ ᐊᓐ ᐄᓯᒫᓃᐅᓰᐲ ᑭᔮᐦ ᐊᓂᑖᐦ 
ᐲᓯᐧᒫᐦᑖᐦᒡ ᐋᐦᑎᑯᐦᒡᐦ ᓵᑭᓂᐦᐄᑭᓐᐦ ᐋᑯᑎᐦ ᓈᔥᒡ ᐹᒦᐦᑭᑭᓂᐧᐃᒡ᙮ ᐊᓂᑖᐦ ᒫᒃ ᑭᔮᐦ ᔮᔮᐤ ᒉᐃᒥᔅ ᐯᐃᐦ ᒫᔅᑭᓈᐦᒡ ᐋᑯᑎᐦ 
ᒦᓐ ᐋᑎ ᐱᐱᒦᐦᑭᑭᓂᐧᐃᒡ ᐋᐦ ᐧᐋᐦᒋᔨᐧᐋᒡ ᑭᔨᐧᐹ ᐊᓂᑖᐦ ᐋᐦ ᐄᔅᐱᔨᓈᓂᐧᐃᒡ᙮ ᐊᓐ ᒫᒃ ᒑᐧᑳᓐ ᐧᐋᐦ ᓈᑭᑎᐧᐋᔨᐦᑖᑯᐦᒡ 
ᐋᐅᒄ ᐋᐦ ᓂᑑᐦᐅᓈᓂᐧᐃᒡ, ᐋᐦ ᓅᑎᒫᓵᓂᐧᐃᒡ ᑭᔮᐦ ᐋᐦ ᐧᐃᓂᐦᐄᒑᓂᐧᐃᒡ ᐅᐦᒋ ᐋᐦ ᐊᔪᐧᐃᓂᐧᐃᒡ ᒑᐧᑳᓐ ᐊᓂᑎᐦ 
ᓂᑑᐦᐆᔅᒌᐦᒡ᙮ ᐊᔅᑭᓂᐱᐳᓐᐦ ᒫᒃ ᐆ ᐱᒦᐦᑭᑭᓂᐆ, ᐋᐦ ᑭᓂᐧᐋᐱᐦᑎᑭᓂᐧᐃᒡ ᓂᑑᐦᐅᐧᐃᓐ ᑭᔮᐦ ᑖᐃᔅᑉ ᒑ ᒌᐦ 
ᐱᒥᐱᔨᐦᑖᑭᓂᐧᐃᒡ ᐊᓐ ᒑᐧᑳᓐ ᐧᐋᐦ ᓂᐱᐦᑖᑭᓂᐧᐃᒡ᙮ 

ᓃᔓᔨᒡ ᒫᓐ ᐊᓂᑖᐦ ᐃᐦᑖᓂᐆ ᐅᑖᐦ ᐋᐦ ᓈᓂᑑᒋᔅᒑᔨᐦᑖᑯᐦᒡ ᒑᐧᑳᓐ ᐋᔑᓈᑯᐦᒡ ᑭᔮᐦ ᐋᑎᔨᔅᐱᔨᒡ, ᔮᔮᐤ ᐊᓂᑖᐦ ᒉᐃᒥᔅ 
ᐯᐃᐦ ᒫᔅᑭᓈᐦᒡ᙮ ᐹᔨᒄ ᐊᓐ, 2016 ᒌᐦ ᐅᐦᐱᑳᐳᐧᐃᐦᑖᑭᓂᐆ ᑭᔮᐦ 7 ᑎᐦᑎ ᑭᐧᓛᒥᑎᕐᔅ ᐊᑎᒫᐲᓯᒻ ᑭᔮᐦ ᐊᒋᔥᑎᐤ 
ᐊᓂᑎᐦ ᐋᑖᔨᐦᑎᑭᓂᐧᐃᒡ ᒑ ᓅᒋᓯᓈᓂᐧᐃᒡ, ᐹᔨᑯᓐ ᒫᒃ ᐊᓂᑎᐦ ᐋᐦᑖᓂᐧᐃᒡ᙮ ᐊᓐ ᒫᒃ ᒦᓐ, ᐋᑳ ᐊᐅᔅᑖᐦ 10 ᑭᐧᓛᒥᑎᕐᔅ 
ᐃᐦᑎᑯᐦᒡ ᐅᑖᐦ ᐲᓯᐧᒫᐦᑖᐦᒡ ᐊᓂᑎᐦ ᒑ ᐋᐱᑎᓰᓈᓂᐧᐃᑯᐱᓈ, ᓈᐧᐃᓐᐦ ᐧᐋᔅᑳᐦᐄᑭᓐᐦ ᑭᔮᐦ ᐄᔨᔨᐤ ᒦᒋᐧᐋᐦᑉ᙮ ᐋᑯᑎᐦ ᒫᒃ 
ᐋᐦᑖᒡ ᐅᒌ ᐧᐋᓂᑑᐦᐆᔅᒌᒡ ᐅᑎᐦ ᑭᔮᐦ ᐊᔅᑭᓂᐱᐳᓐᐦ ᒋᑭ ᒌᐦ ᐃᐦᑖᐧᐃᒡ ᐅᑎᐦ᙮ ᐃᐦᑎᑯᓂᔨᐤ ᒫᒃ ᑭᔮᐦ ᒥᒄ ᓂᔮᓂᑯᑑᓐᐦ ᐋᐦ 
ᐄᐦᑖᒡ ᔮᔮᐤ ᐄᓯᒫᓃᐅᓰᐲᐦᒡ᙮ ᐋᑯᑎᐦ ᐧᐋᔨᑳᐳᐧᐃᐦᑖᑭᓂᐧᐃᒡᐦ ᒫᐦᑮᐦ, ᓈᑎᐧᐋᔨᐦᑖᐦᑯᐦᐧᑳᐤᐦ, ᒫᐧᑳᒡ ᐋᐦ ᓅᒋᒨᐧᓵᓂᐧᐃᒡ ᑭᔮᐦ ᐋᐦ 
ᓅᑎᒫᓵᓂᐧᐃᒡ᙮ 

ᐊᓂᑎᐦ ᒫᒃ ᐋᐦ ᓈᓂᑑᒋᔅᒑᔨᐦᑖᑯᐦᒡ ᒑᐧᑳᓐ ᓂᒧᐃ ᐄᑎᔓᐧᐋᓂᐆ ᐋᑳ ᒑ ᒌᐦ ᐃᐦᑖᓂᐧᐃᒡ ᐅᑎᐦ᙮ ᐅᑖᐦ ᒫᒃ ᐊᑎᒫᐲᓰᒻ 
ᐄᓯᒫᓂᐦᒡ ᐋᑯᑎᐦ ᐧᐋᐧᐋᔮᔨᐦᑖᑯᐦᒡ ᓈᔥᒡ ᒑ ᐧᐄᐦ ᓈᑭᑎᐧᐋᔨᐦᑖᑯᐦᒡ ᐊᓐ ᒥᓯᐧᐋ ᒑᐧᑳᓐ ᐋᔑ ᓂᓂᐦᑖᐅᒋᐦᒡ, ᐊᓐ ᒫᒃ ᐊᔅᒌ 
ᓈᔥᒡ ᐧᐋᐦ ᐧᐋᐦ ᓈᑭᑎᐧᐋᔨᐦᑖᑯᐦᒡ ᐋᑯᑖᐦ ᐋᔑ ᐊᔥᒋᐱᔨᒡ ᑭᔮᐦ ᐧᐄᒥᓂᒌᐅᔅᒌ, 60 ᑎᐦᑐ ᑭᐧᓛᒥᑎᕐᔅ ᐊᑎᒫᐲᓯᒻ ᐄᑖᐦᒡ 
ᐊᓂᑎᐦ ᐧᐋᐦ ᓅᒋᓯᓈᓂᐧᐃᒡ᙮ 

ᒦᓐ ᒫᒃ, 27 ᑎᐦᑐᔨᒡ ᒌᐦ ᑭᓂᐧᐋᐱᐦᑎᑭᓂᐆ ᐊᓂᑎᐦ ᒑ ᒌᐦ ᓅᑎᐦᑯᐹᓂᐧᐃᒡ ᐲᐦᒡ ᐊᓂᑎᐦ ᒑ ᐋᐱᑎᓰᓈᓂᐧᐃᑯᐱᓈ᙮ 
ᐊᓂᑎᐦ ᒫᒃ ᑳᓂᐧᐋᐱᐦᑎᑭᓂᐧᐃᒡ ᐋᑯᑎᐦ ᐋᑖᔨᐦᑎᑭᓂᐧᐃᒡ ᓈᑖᐦ ᓈᔥᒡ ᐧᐋᔥᑭᒡ ᔖᔥ ᐋᐦ ᒌᐦ ᐃᐦᑖᐧᐋᑯᐱᓈ ᐊᐧᐋᓂᒌ᙮ 
ᐋᑯᐦ ᒫᒃ, ᐋᑯᑎᐦ ᐧᐋᐦᒋᒋᔅᒑᔨᐦᑖᑯᐦᒡ ᑖᐧᐹᐦ ᐋᐦ ᒌᐦ ᐃᐦᑖᐧᐋᑯᐱᓈ ᐊᐧᐋᓂᒌ ᐋᐦ ᑭᓂᐧᐋᐱᐦᑎᑭᓂᐧᐃᒡ ᔖᔥ ᐊᓂᑖᐦ ᐋᐦ ᒌᐦ 
ᐹᒋ ᐧᐄᐦᒋᓱᐦᑖᑭᓂᐧᐃᑯᐱᓈ ᐊᓐ ᐋᑎᔨᑎᔅᑭᒥᑳᒡ ᑭᔮᐦ ᐋᑎᔨᑎᔥᑖᒡ ᓂᐲ ᑭᔮᐦ ᐋᐦ ᒌᐦ ᒥᔅᑭᐧᐋᐦᑖᑭᓂᐧᐃᒡ ᐊᓂᑎᐦ ᐋᐦ ᒌᐦ 
ᐧᐄᒋᐧᐋᑯᐱᓈᓂᒌ ᐊᐧᐋᓂᒌ ᐊᓂᑎᐦ ᒑ ᓅᒋᓯᓈᓂᐧᐃᒡ 400 ᒦᑎᕐᔅ ᐋᐦ ᐄᔥᐱᔖᒡ᙮ ᐋᑯᑎᐦ ᒫᒃ ᐹᔓᒡ ᐋᐦᑎᑯᒡ ᐊᓂᑎᐦ 
381 ᐋᑎᓯᓈᑖᒡ ᒫᔅᑭᓂᐤ ᐋᐦ ᒋᐱᐦᒌᓈᓂᐧᐃᒡ᙮ 

1.6 ᒑ ᐄᔑ ᑖᐦᑭᐦᐄᒑᐱᒡ ᐋᐱᑎᓰᐧᐃᓐ 
ᐊᓂᑎᐦ ᒫᒃ ᒑ ᐃᐦᑎᑎᑭᓂᐧᐃᒡᐦ ᐊᔅᑖᓲᑭᒥᒄᐦ ᐋᑯᑖᐦ ᑳ ᐧᐄᔮᔨᐦᑖᑯᐦᒡ ᐋᑳ ᒑ ᐧᐃᓈᒋᐦᑖᑭᓂᐧᐃᒡ ᒑᐧᑳᓐ᙮ ᐊᓂᑖᐦ ᐅᔅᑎᔅᑭᒥᒡ 
ᐋᑯᑎᐦ ᒑ ᐅᔑᐦᑖᑭᓂᐧᐃᒡ ᐊᓂᑖᐦ ᒑ ᒌ ᐄᑖᔑᑭᐧᐃᒡ ᒥᒑᐳᐃ ᐊᓂᑖᐦ ᐅᐦᒋ ᐋᐦ ᐊᔥᑖᑭᓂᐧᐃᒡ ᐊᓐ ᒑᐧᑳᓐ ᐋᑳ ᐋᐱᑎᐦᒡ᙮ 
ᐋᑯᑖᐦ ᒑ ᐄᔑᓈᑯᐦᑖᑭᓂᐧᐃᒡ ᑭᔮᐦ ᐊᓂᑎᐦ ᐋᑎ ᑭᒋᒥᑖᒡ ᒑᐧᑳᓐ ᑭᔮᐦ ᑯᑎᒡ ᒑᐧᑳᓐ ᐋᐦ ᒌᐦ ᐅᔑᐦᑖᑭᓂᐧᐃᒡ, ᐧᐋᔅᑳᐦᐄᑭᓐᐦ 
ᑭᔮᐦ ᒫᔅᑭᓂᐤᐦ᙮ ᐊᓐ ᒫᒃ ᓂᐲ ᐅᔅᑎᑭᒥᒡ ᐋᐦ ᐃᐦᑎᑯᐦᒡ ᐊᓂᑖᐦ ᒫᒃ ᐋᐦ ᐄᔑᒫᒨᔑᐦᑭᐧᐃᐦᑖᑭᓂᐧᐃᒡ ᓂᐲ ᐋᑯᑖᐦ ᒑ 
ᐄᑖᔑᑭᐧᐃᐦᑖᑭᓂᐧᐃᒡ᙮ ᐊᓐ ᒫᒃ ᒥᒑᐳᐃ ᑯᐃᔅᒄ ᑭᑎ ᐧᐄᐦ ᓈᓈᑭᒋᐦᑖᑭᓂᐆ᙮ ᐋᐦᐧᒫᔮᐦ ᒫᒃ ᐊᓂᑖᐦ ᐄᑖᔑᑭᐧᐃᐦᑖᑭᓂᐧᐃᒡ ᐊᓐ 
ᓂᐲ ᔮᔨᑖ ᑭᑎ ᐧᐄᐦ ᒥᐧᔮᑭᒥᐦᑖᑭᓂᐆ, ᐋᐦ ᑭᓂᐧᐋᐱᐦᑎᑭᓂᐧᐃᒡ ᐊᓐ ᑳ ᐄᑎᔓᐧᐋᓂᐧᐃᒡ ᒑ ᐄᔑ ᓈᑭᑎᐧᐋᔨᐦᑖᑯᐦᒡ᙮  

ᐊᓂᑎᐦ ᒫᒃ ᓂᓈᐦᑭᐤ ᐋᐦ ᐅᐦᒋ ᐄᔑᒋᐧᐃᐦᒡ ᓂᐲ ᒋᑭ ᐧᐃᔮᐦᑐᑎᑭᓂᐆ ᐊᓐ ᐅᐦᒋ ᒑ ᓅᒋᓯᓈᓂᐧᐃᒡ᙮ ᐊᓂᑖᐦ ᒫᒃ ᐋᐦ 
ᓅᒋᓯᓈᓂᐧᐃᒡ ᐋᐦ ᐅᐦᑖᔑᑭᐧᐃᒡ ᒥᒑᐳᐃ, ᐊᓐ ᔒᐲᔥ2 ᒋᑭ ᒥᐦᒑᑭᒥᐱᔨᐤ᙮ ᐊᓐ ᒫᒃ ᒥᒑᐳᐃ ᐧᐋᐦᑖᔑᑭᐧᐃᒡ ᐊᓂᑖᐦ ᐅᐦᒋ 
ᔒᐲᔥ3, ᔒᐲᔥ4, ᔒᐲᔥ5 ᑭᔮᐦ ᔒᐲᔥ6 ᒋᑭ ᐊᒋᐧᐃᐱᔨᐤ᙮ ᐋᑯᐦ ᐊᓂᑎᐦ ᔒᐲᔥ2 ᐊᑎᑎᐤ ᒋᑭ ᒋᔑᒋᐧᐃᓐ ᑭᔮᐦ ᐊᑎᑎᐤ 
ᒋᑭ ᒥᐦᒑᑭᒥᐤ᙮ ᓂᒧᐃ ᒫᒃ ᓈᔥᑎᔨᒡ ᒋᑭ ᐋᐦᒋᐱᔨᐤ ᐊᓐ ᓂᐲ ᐋᑖᔑᑭᐧᐃᒡ ᑭᔮᐦ ᐋᑖᑭᒥᒡ ᐅᑖᐦ ᐊᑎᒫᐲᓯᒻ ᐄᑖᐦᒑ ᐊᓂᑎᐦ 
ᔒᐲᔥᐦ ᐋᐦ ᐱᒫᔑᑭᐧᐃᒡᐦ ᒋᔥᑎᐤ ᔒᐲᔥ1-ᔒᐲᔥ2-ᔒᐲᔥ6᙮ ᐊᓂᑎᐦ ᒫᒃ ᔒᐱᔑᔑᐦᒡ ᔒᐲᔥ4 ᒋᑭ ᐊᒋᐧᐃᐱᔨ ᐊᓐ 
ᐋᔅᐱᐦᑖᑭᒥᒡ 9 ᓭᓐᑎᒦᑎᕐᔅ ᐄᔥᐱᔥ ᐊᓂᑎᐦ ᐋᐦᑎᑯᐦᒡ ᒉᐃᒥᔅ ᐯᐃᐦ ᒫᔅᑭᓈᐦᒡ ᐊᓂᑖᐦ ᐄᔑ ᐋᓯᔮᓐ ᐋᐧᑳᐧᑳᑎᐱᓱᒡ 
ᓵᑭᐦᐄᑭᓂᐦᒡ᙮ ᑳᐱᔅᑭᑳᒫ ᓵᑭᐦᐄᑭᓐ, ᐊᐱᔑᑭᒫᔑᐤ, ᐊᓂᑖᐦ ᐄᔑ ᐋᔑ ᐋᒫᔑᑭᐧᐃᒡ ᐋᐦ ᒌᐦ ᒨᓂᐦᐄᒑᓂᐧᐃᒡ ᐋᐦ 
ᓅᒋᓯᓈᓂᐧᐃᒡ᙮  

ᐋᑯᐦ ᒫᒃ, ᐊᓐ ᐃᔮᒥᒋᐧᐃᒡᐦ ᓂᐲ ᐊᓂᑖᐦ ᐅᐦᒋ ᐋᐦ ᒫᒨᔥᑖᑭᓂᐧᐃᒡ ᒑᐧᑳᓐ ᐊᓂᑖᐦ ᐧᐋᐦᒋᐱᔨᒡ ᐋᐦ ᓅᒋᓯᓈᓂᐧᐃᒡ 
ᐄᑖᔨᐦᑎᑭᓂᐆ ᐋᐦ ᒥᐧᔮᑭᒥᒡ, ᐊᓂᑖᐦ ᒑ ᐄᔑ ᐋᒫᔑᑭᐧᐃᒡ ᐋᐦ ᒌᐦ ᒨᓂᐦᐄᒑᓂᐧᐃᒡ ᑭᔮᐦ ᐊᓂᑖᐦ ᔒᐲᔥ3 ᒑ ᐄᑖᔑᑭᐧᐃᒡ᙮ 
ᓂᒧᐃ ᓈᔥᒡ ᒋᑭ ᐋᐦᒋᐱᔨᐤ ᐋᔅᐱᐦᑖᑭᒥᒡ ᑭᔮᐦ ᐋᐦ ᐱᒥᒋᐧᐃᐦᒡ ᓂᐲ ᐊᓯᓃ ᑳᓵᒋᐹᑦ ᓵᑭᐦᐄᑭᓂᐦᒡ ᑭᔮᐦ ᐊᓐ ᒥᒑᐳᐃ᙮ 

ᐋᑳ ᐊᔥᑎᒋᔥᑖᑯᐦᒡ ᐊᓐ ᒑ ᐄᔑ ᐧᐃᓂᐦᑎᐦᒡ ᑳᐱᓯᑳᒫ ᓵᑭᐦᐄᑭᓐ, ᐊᓐ ᒑ ᐄᔑ ᐋᐱᑎᓰᓈᓂᐧᐃᒡ ᓂᒧᐃ ᓈᔥᒡ ᒋᑭ 
ᑖᐦᑭᐦᐅᑰ ᐋᔥᐱᔥ ᐃᐦᑖᑦ ᐊᓂᑎᐦ ᓂᒫᔅ᙮ ᓂᒧᐃ ᒫᒃ ᒋᑭ ᐴᓂᐱᔨᐤ ᐅᔮ ᐋᐦ ᐄᔑ ᓈᓂᑑᒋᔅᒑᔨᐦᑖᑯᓂᔨᒡ ᐋᔅᐱᔨᑦ ᓂᒫᔅ 
ᐅᑖᐦ ᐋᐦ ᐅᐦᒋ ᓂᑎᐧᐋᔨᐦᑖᑯᐦᒡ ᒑ ᐃᐦᑐᑎᑭᓂᐧᐃᒡ ᑯᐯᒃ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓰᐧᐃᓂᐦᒡ᙮ ᓂᒧᐃ ᑭᔮᐦ ᑭᑎ ᐴᓂᐱᔨᐤ 
ᑯᐃᔅᒄ ᐋᐦ ᓈᓈᑭᒋᐦᑖᑭᓂᐧᐃᒡ ᒥᒑᐳᐃ ᐅᑖᐦ ᑭᔮᐦ ᑎᐹᔨᐦᒋᒑᓰᐧᐃᓂᐦᒡ ᐋᔑᓂᑎᐧᐋᔨᐦᑖᑯᐦᒡ᙮ 

ᐊᓐ ᒫᒃ ᐋᔑ ᐹᐧᔖᔨᐦᑖᑯᐦᒡ ᒑ ᐄᔑ ᑖᐦᑭᐦᐄᒑᐱᔨᒡ ᐅᐦᒋ ᐆ ᐋ ᓅᒋᓯᓈᓂᐧᐃᒡ ᐋᑯᑎᐦ ᒑ ᐅᐦᒋᐱᔨᒡ ᐋᐦ 
ᐃᔮᔨᐧᐃᐦᑖᑭᓂᐧᐃᒡ ᑭᔮᐦ ᐋᐦ ᐋᐦᒋᔥᑖᑭᓂᐧᐃᒡ ᐊᓐ ᓃᔥᑎᒻ ᒋᐦᒋᐧᐋ ᐋᐦ ᒌᐦ ᐄᔑᓈᑯᐦᒡ᙮ ᐊᓐ ᒫᒃ ᒑ ᐄᔑ ᑖᐦᑭᐦᐄᒑᐱᔨᒡ 
ᐋᑯᑎᐦ ᒑ ᒌᐦ ᐅᐦᒋᐱᔨᒡ ᐋᐦ ᒌᐦ ᓅᑖᐦᑎᐧᑳᓂᐧᐃᒡ ᑭᔮᐦ ᐋᐦ ᒌᐦ ᒨᓂᐦᐄᒑᓂᐧᐃᒡ ᐋᐦ ᐃᔮᔅᑭᐧᐄᐦᑐᑖᑭᓂᐧᐃᒡ ᐊᓐ ᐊᔅᒌ 
ᐊᓂᑎᐦ ᐧᐋᔨᐱᔥᒌᔥ ᑭᔮᐦ ᒋᐦᒋᐧᐋ ᒑ ᐅᔑᐦᑖᑭᓂᐧᐃᒡ ᓂᓈᐦᑭᐤ ᒑᐧᑳᓐ ᒑ ᐋᐱᑎᐦᒡ᙮ ᐊᓐ ᒫᒃ ᐋᐱᑎᓰᐧᐃᓐ ᒑ 
ᓂᑎᐧᐋᔨᐦᑖᑯᐦᒡ ᐊᓐ ᒑ ᓂᑎᐧᐋᔨᐦᑖᑯᐦᒡ ᓅᒋᓯᓈᓂᐧᐃᒑ ᑭᔮᐦ ᐧᐋᐧᐄᓵᐧᐋ 95 ᐦᐁᒃᑎᕐᔅ ᐊᔅᒌ ᑭᔮᐦ 302 ᐦᐁᒃᑎᕐᔅ ᐋᐦ 
ᓂᐲᐅᔅᑭᒥᑳᒡ ᑭᑎ ᐋᐦᒋᓈᑯᐦᑖᑭᓂᐆ᙮ ᐋᐦ ᑭᓂᐧᐋᐱᑎᑭᓂᐧᐃᒡ, ᐅᑖᐦ ᐄᓯᒫᓂᐦᒡ ᓂᑑᐦᐆᔅᒌᐦ, ᐊᓐ ᐋᐦ ᒌᐦ ᐄᔥᐧᑳᑖᒡ 
691,294 ᐦᐁᒃᑎᕐᔅ ᒌᐦ ᓂᔑᐧᐃᓈᑎᓐ ᐊᔅᒌ, ᑭᔮᐦ 3,077 ᐦᐁᒃᑎᕐᔅ ᒌᐦ ᐃᔮᐧᔨᐦᑖᑭᓂᐆ ᐊᔅᒌ ᑳ ᐅᔑᐦᑖᑭᓂᐧᐃᒡ ᐊᓂᑖᐦ 
ᒑ ᐄᑖᐹᑭᒧᐦᒡ ᓂᒥᔅᒌᐅᔥᑯᑖᐧᐋᔮᐲᐦ᙮  

ᓈᐧᐄᒡ ᒫᒃ ᐱᐦᐧᑳᒌᔑᒡ (ᓂᔥᑐ ᐋᐦ ᒑᔥᑎᓈᐦᐅᓈᓂᐧᐃ) ᐋᐦ ᐄᓯᓈᑯᓯᑦ ᐄᑖᔨᒫᑭᓂᐅᐧᐃᒡ ᐅᑎᐦ ᐋᐦ ᐄᐦᑖᒡ ᐊᓂᑎᐦ ᐋᐦ ᒌᐦ 
ᓈᓂᑑᒋᔅᒑᔨᐦᑖᑯᓂᔨᒡ᙮ ᒥᓯᓈᑖᔨᐤ ᒫᒃ ᐧᐄᔓᐧᐋᐧᐃᓂᐦᒡ ᓈᔥᒡ ᒑ ᐧᐄᐦ ᓇᓈᑭᒋᐦᐋᑭᓂᐅᐧᐃᒡ ᐋᑳ ᒑ ᒫᒋᐦᐋᑭᓂᐅᐧᐃᒡ᙮ ᒥᒄ ᒫᒃ, 
ᓂᒧᐃ ᓈᔥᒡ ᐅᐦᒋ ᒥᐦᒑᑎᐧᐃᒡ ᐊᓂᑎᐦ ᑳ ᓈᓂᑑᒋᔅᒑᔨᐦᑖᑯᓂᔨᒡ ᑭᔮᐦ ᐄᑖᔨᐦᑎᑭᓂᐆ ᐋᑳ ᓈᔥᒡ ᒑ ᑖᐦᑭᐦᐅᑯᒡ ᐅᐦᒋ ᐊᓂᔮ 
ᐋᐦ ᑎᑭᐧᐋᔑᔑᒡ᙮ ᐋᑯᑖᐦ ᒫᒃ ᐋᑖᔨᒫᑭᓂᐅᐧᐃᒡ ᑭᔮᐦ ᑯᑎᑭᒡ ᐱᔮᓲᒡ ᐋᑳ ᑭᔮᐦ ᐧᐄᔨᐧᐋᐤ ᓈᔥᒡ ᒑ ᑖᐦᑭᐦᐅᑯᒡ᙮ 

ᐊᓐ ᒫᒃ ᓅᒋᓯᓈᓂᐧᐃᒑ ᓂᓈᐦᑭᐤ ᒑᐧᑳᓐ ᒋᑭ ᐧᐃᔥᑖᐱᔨᐤ ᐊᓂᑎᐦ ᒑ ᒌᐦ ᐅᐦᒋ ᑖᐦᑭᐦᐄᒑᐱᔨᒡ ᐊᔅᒌᐦᒡ, ᐋᐦ ᐧᐋᔥᑖᒡ ᑭᔮᐦ 
ᐊᓐ ᒑᐧᑳᓐ ᐋᐦ ᑭᒋᔅᐧᑖᐧᐋᐱᔨᒡ, ᐄᑖᒥᐦᒡ ᐊᔅᒌᐦᒡ ᐋᐦ ᐱᒫᔑᑭᐧᐃᒡ ᑭᔮᐦ ᐅᔅᑎᔅᑭᒥᒡ ᐋᐦ ᐱᒫᔑᑭᐧᐃᒡ ᓂᐲ, ᑭᔮᐦ ᒫᒃ ᐊᓐ 
ᐋᐦ ᔮᐦᔮᒋᐱᔨᒡ ᐊᔅᒌ ᐅᐦᒋ ᐋᐦ ᐧᐃᔮᐦᑭᓯᒑᓂᐧᐃᒡ ᐊᓂᑖᐦ ᐋᐦ ᓅᒋᓯᓈᓂᐧᐃᒡ, ᑭᔮᐦ ᒫᒃ ᐊᓂᑎᐦ 381 ᒑᐱᐦᒋᐱᔨᒡ 
ᐅᑖᐹᓈᔅᑯᒡ ᐋᐱᑎᓰᓲᒡ ᑭᔮᐦ ᐊᐧᐋᓂᒌ ᐱᔮᒋ ᒫᓂᑖᐧᐃᒡ, ᐋᑦ ᑭᓂᐧᐋᐱᐦᑎᑭᓂᐧᐃᒑ ᐊᓐ ᓈᑎᐧᐋᔨᐦᑖᑯᐦᒡ᙮ ᐊᓂᑖᐦ ᒫᒃ 
ᐊᓂᑎᐦ ᐋᐦᑎᑯᐦᒡ ᐊᓐ ᐋᐦ ᐋᐱᑎᓰᓈᓂᐧᐃᒡ ᓂᒧᐃ ᒦᓐ ᑯᑎᒡ ᒑᐧᑳᓐ ᐹᔓᒡ ᐃᐦᑎᑯᓐ, ᐊᓐ ᒑ ᐄᔑᓈᑯᐦᒡ ᒑ 
ᔮᐦᔮᑎᑖᑭᓂᐧᐃᒡ ᐄᑖᔨᐦᑖᑭᓂᐆ ᓈᔥᒡ ᒑ ᒥᐧᔮᒡ᙮ ᐊᓐ ᒫᒃ ᐋᐦ ᔮᔮᐦᑖᑭᓂᐧᐃᒡ ᒋᑭ ᑖᐦᑭᐦᐄᒑᐱᔨᐤ ᐊᓐ ᒑᐧᑳᓐ ᐧᐋᐦᒋᐱᔨᒡ 
ᐊᓂᑖᐦ ᐋᐦ ᐋᐱᑎᓰᓈᓂᐧᐃᒡ᙮ ᒥᒄ ᒫᒃ, ᐄᔑᓈᑯᐦᒑ ᒋᑭ ᓈᑭᑎᐧᐋᔨᐦᑖᑯᓐ ᐋᑳ ᓈᔥᒡ ᒑ ᒌᐦ ᐧᐃᔥᑎᐧᐃᔨᐧᐋᒡ᙮ ᐊᓐ ᒫᒃ ᐋᐦ 
ᑭᒋᐧᔖᐧᐋᐱᔨᒡ, ᓂᒧᐃ ᓈᔥᒡ ᑭᑎ ᐹᔥᒋᐱᔨᐤ ᐊᓐ ᒑ ᐄᔑᓈᑯᓂᑯᐱᓈ᙮ ᑭᔨᐧᐹ ᒑ ᑭᒋᐧᔖᐧᐋᐱᔨᒡ ᒑᐧᑳᓐ ᒥᒄ ᓂᒧᐃ ᐊᓂᑎᐦ 
ᒋᑭ ᒌᐦ ᐅᐦᒋ ᐧᐃᔥᑎᐧᐃᔨᐧᐋᒡ᙮  

ᐊᓐ ᒫᒃ ᐅᐦᒋ ᐋᑳ ᒦᓐ ᒑᐧᑳᓐ ᐹᔓᒡ ᐃᐦᑎᑯᐦᒡ, ᓂᒧᐃ ᓈᔥᒡ ᒋᑭ ᔮᔮᐦᒋᐱᔨᐤ ᐊᔅᒌ᙮ ᑭᔨᐧᐹ ᐊᓂᑖᐦ ᐋᐦ ᐧᐃᔮᑭᓯᒑᓂᐧᐃᒡ 
ᒑ ᐅᐦᒋᐱᔨᒡ ᐋᐦ ᔮᔮᐦᒋᐱᔨᒡ ᐊᓂᑖᐦ ᐋᐦ ᓅᒋᓯᓈᓂᐧᐃᒡ᙮ ᑭᑎ ᑭᓂᐧᐋᔨᐦᑖᑯᓐ ᐋᑳ ᒑ ᐹᔥᒋᐱᔨᒡ ᐊᓐ ᐋᐦ ᔮᔮᐦᒋᐱᔨᒡ 
ᐊᔅᒌ ᐊᓂᑎᐦ 381 ᐋᒋᔥᑖᒡ ᒫᔅᑭᓂᐤ ᐋᐦ ᒋᐱᐦᒋᐱᔨᓈᓂᐧᐃᒡ ᑭᔮᐦ ᐊᓂᑎᐦ ᐧᐋᔅᑳ ᐋᐦ ᒨᓃᐦᐄᒑᓂᐧᐃᒡ᙮ 

ᑳᓕᑭᓰ (ᓕᕠᔨᒻ) ᑳᐦᓈᑖᐦ ᑳᒻᐱᓃ  
 ᒉᒥᔅ ᐯᐃᐦ ᓕᕠᔨᒻ ᐋᐦ ᓅᒋᓯᓈᓂᐧᐃᒡ 

 ᑳ ᒫᒨᓯᓂᐦᐄᑭᓂᐧᐃᒡ ᒑ ᐄᔑ ᑖᐦᑭᐦᐄᒑᐱᔨᒡ ᐊᓐ ᑳ ᐄᔑ ᓈᓂᑑᒋᔅᒑᔨᐦᑖᑯᐦᒡ 

ᐊᓂᑖᐦ ᒫᒃ ᒥᒄ ᐧᐋᐦᒋ ᐧᐋᔥᑖᒡ ᐋᑯᑎᐦ 381 ᑳ ᐄᒋᔥᑖᒡ ᐋᐦ ᒋᐱᒋᐱᔨᓈᓂᐧᐃᒡ ᒫᔅᑭᓈᐦᒡ᙮  ᒦᓐ ᒫᒃ ᒥᔥᑎᐤ ᒋᑭ 
ᐧᐋᔥᑖᓂᑭᓂᐆ ᐊᓂᑎᐦ ᒋᐦᒋᐧᐋ ᒑ ᐃᐦᑎᑯᐦᒡ ᑳᓕᑭᓰ ᒑ ᐃᐦᑎᑎᐦᒃ ᐧᐋᔅᑳᐦᐄᑭᓐᐦ, ᑭᔮᐦ ᐊᓐ ᐋᐦ ᐧᐋᔥᑖᓂᑭᓂᐧᐃᒡ ᐊᓂᑎᐦ 
ᒑ ᐋᐱᑎᓰᓈᓂᐧᐃᒡ᙮ 

ᓂᒧᐃ ᒫᒃ ᒋᑭ ᐋᐦᒋᐱᔨᐤ ᐊᓂᑎᐦ ᐧᐋᐦᒋ ᒥᓂᐦᐧᑳᓂᐧᐃᒡ ᓂᐲ 381 ᒫᔅᑭᓈᐦᒡ᙮ ᓂᒧᐃ ᒫᒃ ᑭᔮᐦ ᑭᑎ ᓃᔑᐱᔨᐤ ᐊᓐ ᓂᐲ 
ᐊᓂᑎᐦ ᐧᐋᐦᑎᐦᐄᐹᓂᐧᐃᒡ ᐅᐦᒋ ᐊᓐ ᒑ ᒨᓂᐦᐄᒑᓂᐧᐃᒡ᙮ 

ᐊᓂᔮ ᒫᒃ ᐋᔑ ᐋᐱᒋᐦᑖᒡ ᐄᔨᔨᐅᒡ ᐊᔅᒌᔨᐤ ᒌᐦ ᑖᐦᑭᐦᐄᒑᐱᔨᐤ ᐄᔅᑯᑎᒃ ᑳ ᐧᐃᓈᒋᐦᑖᑭᓂᐧᐃᐧᐃᔨᒡ ᐊᓂᑖᐦ ᐄᔑ ᐹᒋ 
ᐅᑖᐦᒡ, ᐱᑯᓂᒑ ᑳ ᐊᔅᒋᐳᑖᑭᓂᐧᐃᐧᐃᔨᒡᐦ ᐅᓰᐲᒥᐧᐋᐤᐦ, ᐋᐦ ᒌ ᐧᐃᓂᐦᑎᓂᔨᒡ ᓂᑑᐦᐅᐧᐃᓂᔨᐤ ᑭᔮᐦ ᐊᓂᔮ ᑳ ᐄᔑ 
ᓂᐦᑖᐅᒋᓂᔨᒡ ᐋᐦ ᒌᐦ ᐄᔥᐧᑳᑖᔨᒡ, ᐋᐦ ᒌ ᐧᐃᓈᒋᐦᑖᑭᓂᐧᐃᐧᐃᔨᒡ ᐊᓂᑎᐦ ᑳᐦ ᐊᑎᔨᐦᑎᑯᓂᔨᒡ ᓂᑑᐦᐅᐧᐃᓂᔨᐤ ᐋᐦ ᒌᐦ 
ᒫᔅᑭᓈᐦᒑᓂᐧᐃᐧᐃᔨᒡ ᑭᔮᐦ ᐊᓂᑖᐦ ᑳ ᐄᑖᐹᑭᒧᐦᑖᑭᓂᐧᐃᐧᐃᔨᒡᐦ ᓂᒥᔅᒌᐅᔥᑯᑖᐧᐋᔮᐲᐦ, ᑭᔮᐦ ᐋᐦ ᒌᐦ ᐅᔑᐦᑖᑭᓂᐧᐃᐧᐃᔨᒡ 
ᐊᓂᑎᐦ ᒑ ᒋᐱᐦᒋᐱᔨᔨᒡᐦ ᐅᑖᐹᓈᔅᒄᐦ᙮ ᐆ ᒫᒃ ᐋᐦ ᑭᓂᐧᐋᐱᐦᑎᑭᓂᐧᐃᒡ ᓂᒧᐃ ᐄᔥᐱᔥ ᒋᑭ ᐄᔑ ᑖᐦᑭᐦᐄᒑᐱᔨᔨᐤ ᐊᓐ 
ᐧᐋᐦ ᐄᔑ ᓅᒋᓯᓈᓂᐧᐃᐧᐃᔨᒡ ᐱᒥᐲᔨᐦᑖᑭᓂᐧᐃᔨᒑ᙮ ᒦᓐ ᒫᒃ, ᐊᓂᑎᐦ ᐧᐋᐦ ᐋᐱᑎᓰᓈᓂᐧᐃᒡ ᔖᔥ ᐊᓂᑖᐦ ᒌ ᐧᐃᓈᑎᓂᔨᐤ 
ᑳ ᐄᔥᐧᑳᑖᔨᒡ 2005, 2009 ᑭᔮᐦ 2013 ᑭᔮᐦ ᓈᔥᑖᐧᐹᐦ ᒥᐦᒑᑐᐱᐳᓐᐦ ᒋᑭ ᐃᐦᑎᑯᓐ ᒦᓐ ᑳᐤ ᒑ ᒌᐦ ᓂᐦᑖᐅᒋᐦᒡ ᒑᐧᑳᓐ 
ᐊᓂᑎᐦ ᐋᐦ ᒌᐦ ᐄᔥᐧᑳᑖᒡ᙮ ᒥᒄ ᒫᒃ, ᐊᓐ ᐋᔥᐱᔑ ᒋᔮᒫᐧᐋᔨᐦᑖᑯᐦᒡ ᐊᓂᑎᐦ ᒫᐧᑳᒡ ᓈᔥᑖᐧᐹᐦ ᐃᔨᐦᒡ ᒋᑭ ᒌᐦ ᐄᑖᔨᐦᑖᑯᓐ 
ᐄᔅᑯᑎᒃ ᐋᐱᑎᓰᓈᓂᐧᐃᒑ᙮ ᐊᓂᒌ ᒫᒃ ᐊᐧᐋᓂᒌ ᐊᓂᑎᐦ ᔑᔮᑳᒻ ᓈᑑᐦᐅᒡ ᐅᑎᐦ ᒑ ᐋᐱᑎᓰᓈᓂᐧᐃᔨᑯᐱᓈ ᒋᑭ ᒌᐦ 
ᐄᔑᓈᑯᓂᔨᐤ ᐋᑳ ᒑ ᒌ ᐄᔑ ᑖᐧᐹᐅᒑᔨᐦᑎᐦᒡ ᐊᓂᑎᐦ ᒑ ᐃᐦᑎᑯᓂᔨᒡ ᐋᐦ ᓅᒋᓯᓈᓂᐧᐃᐧᐃᔨᒡ᙮ ᒋᑭ ᐃᐦᑎᑎᑭᓂᐆ ᐊᓂᑎᐦ 
ᒑ ᒌ ᐧᐋᐦᑎᐦᒡ ᒑ ᒌᐦ ᐋᔔᔨᒥᐦᐄᑐᓈᓂᐧᐃᒡ ᑭᔮᐦ ᐊᓐ ᐋᑎᔨᔅᐱᔨᒡ ᒑᐧᑳᓐ ᐋᐦᑎᐹᑎᑖᒡ ᒨᔥ ᒋᑭ ᒋᔅᒑᔨᐦᑎᔨᐧᐋᓂᐆ᙮ ᐊᓐ 
ᒫᒃ ᐋᐦ ᐧᐄᐦ ᐃᔮᐧᑳᒦᓈᓂᐧᐃᒡ, ᒋᑭ ᐃᐦᑎᑯᓂᔨᐤ ᐊᓂᑎᐦ ᒋᐦᐋᑳ ᒌᐦ ᓂᑑᐦᐅᒡ ᐊᐧᐋᓂᒌ ᐋᐦ ᒋᔅᒑᔨᐦᑎᔮᑭᓂᐧᐃᑦ ᑭᔮᐦ ᐋᐦ 
ᐊᔨᒥᐦᐋᑭᓂᐧᐃᑦ ᐊᓐ ᐊᒥᔅᑯᒋᒫᐤ ᐅᑎᐦ ᐧᐋᓂᑑᐦᐆᔅᒌᑦ᙮ ᒦᓐ ᒫᒃ ᐊᓂᒌ ᐋᐱᑎᓰᓲᒡ ᓂᒧᐃ ᒋᑭ ᓂᐦᐋᔨᐦᑖᑯᓱᐧᐃᒡ ᒑ ᒌᐦ 
ᓂᑑᐦᐅᒡ ᑭᔮᐦ ᒫᒃ ᒑ ᒌᐦ ᐅᒋᐧᑳᒋᒑᒡ ᐊᓂᑎᐦ ᒑ ᒌ ᐅᐦᒋ ᑭᓂᐧᐋᔨᐦᑖᑯᐦᒡ ᐊᓐ ᓂᑑᐦᐅᐧᐃᓐ ᑭᔮᐦ ᑯᑎᒡ ᒑᐧᑳᓐ ᐋᑎᔨᐦᑎᑯᐦᒡ 
ᐅᑎᐦ ᒑ ᐋᐱᑎᓰᓈᓂᐧᐃᒡ᙮ 

ᐊᓐ ᒫᒃ ᒑ ᐅᔑᐦᑖᑭᓂᐧᐃᒡ ᐊᓂᑎᐦ ᒑ ᐋᐱᑎᓰᓈᓂᐧᐃᒡ ᐧᐋᐧᐄᓵᐧᐋ 300 ᒋᑭ ᓂᑎᐧᐋᔨᐦᑖᑯᓯᐧᐃᒡ ᐊᐧᐋᓂᒌ ᐋᑯᐦ ᒫᒃ ᐊᓐ 
ᐱᒥᐱᔨᐦᑖᑭᓂᐧᐃᒑ 150 ᐋᐱᑎᓰᓯᐅᒡ ᒋᑭ ᓂᑎᐧᐋᔨᐦᑖᑯᓱᐧᐃᒡ᙮ ᒋᑭ ᒋᔅᑯᑎᒧᐧᐋᑭᓂᐅᐧᐃᒡ ᐊᓂᒌ ᐅᑎᐦ ᒑ ᐋᐱᑎᓰᒡ᙮ ᐅᑎᐦ 
ᒫᒃ ᐧᐋᔅᑳ ᐋᐦ ᑭᓂᐧᐋᐱᐦᑎᑭᓂᐧᐃᒡ ᒋᑭ ᐄᔅᑯᐱᔨᐤ ᐋᐦ ᐋᔨᒥᓰᓈᓂᐧᐃᒡ ᑭᔮᐦ ᐊᓂᑎᐦ ᐋᐦ ᒋᐦᐱᐦᒌᒡ ᐅᑖᐹᓈᔅᑯᒡ ᐊᑎᑎᐤ 
ᒋᑭ ᒥᐦᒑᑎᐧᐃᒡ, ᓂᐹᐅᑭᒥᒄᐦ ᐊᑎᑎᐤ ᒋᑭ ᓂᑎᐧᐋᔨᐦᑖᑯᓐᐦ ᑭᔮᐦ ᐊᑎᑎᐤ ᒋᑭ ᒥᐦᒑᑎᐧᐃᒡ ᐊᐧᐋᓂᒌ ᐱᐹᒥᐦᔮᐅᑭᒥᑯᐦᒡ᙮ 
ᐊᑎᑎᐤ ᑭᔮᐦ ᒋᑭ ᐋᔨᒥᓯᓈᓂᐆ ᐅᑖᐦ ᒉᐃᒥᔅ ᐯᐃᐦ ᒫᔅᑭᓈᐦᒡ ᐅᐦᒋ ᐊᑎᑎᐤ ᒑ ᒥᐦᒑᑎᒡ ᐅᑖᐹᓈᔅᑯᒡ ᐅᑖᐦ ᐅᐦᒋ ᐋᐦ 
ᓅᒋᓯᓈᓂᐧᐃᐧᐃᔨᒡ ᐊᓂᑖᐦ ᒫᑖᑭᒦ ᐋᐦ ᐄᔅᐱᔨᔨᒡ᙮ ᐋᑯᐦ ᒫᒃ, ᒋᑭ ᒥᔖᐤ ᐋᐱᑎᓰᐧᐃᓐ ᐊᓂᑖᐦ ᐋᐦ ᐃᔮᐦᑎᓂᑭᓂᐧᐃᒡ 
ᓂᓈᐦᑭᐤ ᒑᐧᑳᓐ ᐊᓂᑖᐦ ᒫᑖᑭᒦ᙮ 

1.7 ᐊᓐ ᒑ ᐃᔮᐧᑳᒦᔥᑎᑭᓂᐧᐃᒡ 
ᒫᐧᑳᒡ ᒫᒃ ᐊᓐ ᐅᔑᐦᑖᑭᓂᐧᐃᒑ ᒑᐧᑳᓐ ᒑ ᐃᔮᐱᑎᐦᒡ, ᐱᒥᐱᔨᐦᑖᑭᓂᐧᐃᒑ, ᒦᓄᓈᑯᐦᑖᑭᓂᐧᐃᒑ ᐊᔅᒌ, ᐃᐦᑎᑯᓐ ᐊᓐ ᒑᐧᑳᓐ 
ᓈᔥᒡ ᒑ ᓈᓈᑭᒋᐦᑖᑭᓂᐧᐃᒡ ᒑ ᒌᐦ ᑯᔥᑖᑎᑯᐦᒡ ᐊᓂᑎᐦ ᒑ ᒌ ᐅᐦᒋ ᐧᐃᓈᒋᐦᑖᑭᓂᐧᐃᒡ ᐊᔅᒌ᙮ ᐊᓐ ᒫᒃ ᓈᔥᑎᔨᒡ ᐋᑳ ᐄᔑ 
ᐹᐧᔖᔨᐦᑖᑯᐦᒡ ᒑᐧᑳᓐ ᐋᐦ ᐄᔅᐱᔨᒡ ᐋᑳ ᐊᓂᑎᐦ ᐅᐦᒋᐱᔨᒡ ᐊᓐ ᒑ ᐋᐱᑎᓰᓈᓂᐧᐃᒡ ᐋᐦ ᐱᒥᐱᔨᐦᑖᑭᓂᐧᐃᒡ ᐋᑯᑖᐦ ᐋᔑ 
ᑭᓂᐧᐋᐱᐦᑎᑭᓂᐧᐃᒡ ᐃᔨᐦᐱᓂᒡ ᐋᐦ ᐧᐄᐦ ᐄᔅᐱᔨᒡ ᑭᔮᐦ ᐃᔨᐦᐱᓂᒡ ᐋᐦ ᐲᑯᐱᔨᒡ ᒑᐧᑳᓐ᙮ 

ᐊᓂᑎᐦ ᒫᒃ ᐋᑳ ᒑ ᒌ ᐅᐦᒋ ᐅᔑᑯᐱᔨᒡ ᑭᔮᐦ ᐋᑳ ᒑ ᒌᐦ ᒥᔪᐱᔨᒡ ᒑᐧᑳᓐ ᐋᑯᑎᐦ ᑏᐧᐋᐦᒡ ᒑ ᐧᐄᐦ ᓈᓈᑭᒋᐦᑖᑭᓂᐧᐃᒡ 
ᐅᐦᒋ ᒥᔪᐱᒫᑎᓰᐧᐃᓐ, ᐃᔮᐧᑳᐦ ᒑ ᓈᓈᑭᒋᐦᑖᑭᓂᐧᐃᒡ ᒥᓯᐧᐋ ᒑᐧᑳᓐ ᑭᔮᐦ ᐋᑳ ᒑ ᐧᐃᓈᒋᐦᑖᑭᓂᐧᐃᒡ ᐊᔅᒌ ᑭᔮᐦ ᐊᓂᑎᐦ 
ᒥᓯᐧᐋ ᒑᐧᑳᓐ ᐋᐦᑎᑯᐦᒡ᙮ ᐋᑳ ᒫᒃ ᐹᔓᓈᑯᐦᒡ ᐊᓂᑎᐦ ᒋᐦᒋᐧᐋ ᐋ ᐃᐦᑖᓂᐧᐃᒡ, ᐊᓐ ᒉᐃᒥᔅ ᐯᐃᐦ ᓕᕠᔨᒻ ᐋᐦᓅᒋᓯᓈᓂᐧᐃᒡ 
ᓂᒧᐃ ᓈᔥᒡ ᑭᑎ ᑯᔅᐱᓈᔨᐦᑖᑯᓐ ᒑ ᒌᐦ ᐧᐃᔮᔥᑐᑖᑯᒡ ᐊᐧᐋᓂᒌ ᐅᐦᒋ ᒋᐦᒋᑯᒡ ᐋᐦ ᐄᔅᐱᔨᒡ ᒑᐧᑳᔨᐤ (ᐋᑳ ᑭᔨᐧᐹ 
ᐊᔥᑎᒋᔥᑖᑯᐦᒡ ᐊᓂᑎᐦ ᒑᐱᐦᒋᐱᔨᒡ ᐅᑖᐹᓈᔅᑯᒡ)᙮ ᒥᒄ ᒫᒃ ᐋᐅᑯᓂᒡ ᒑ ᒌᐦ ᑖᐦᑭᐦᐅᑯᒡ ᐊᓂᒌ ᐊᐧᐋᓂᒌ ᐊᓂᑎᐦ ᐋᐦ 
ᓅᒋᓯᓈᓂᐧᐃᐧᐃᔨᒡ ᐃᔮᐱᑎᓰᒡ ᑭᔮᐦ ᒑ ᒌᐦ ᐃᔮᔪᐧᐃᒡ ᐊᓂᑎᐦ ᒑᐧᑳᓐ ᐋᐦᑎᑯᐦᒡ, ᑭᔮᐦ ᒑ ᒌᐦ ᑖᐦᑭᐦᐄᒑᐱᔨᒡ ᒑ ᒌᐦ 
ᐧᐃᓈᒋᐦᑖᑭᓂᐧᐃᒡ ᐊᔅᒌ ᑭᔮᐦ ᓂᐲ᙮ ᐊᓐ ᒫᒃ ᐅᑎᐦ ᒑ ᐋᐱᑎᓰᓈᓂᐧᐃᒡ, ᐋᑳ ᐹᔓᓈᑯᐦᒡ ᐊᓂᑖᐦ ᐧᐄᐱᒡ ᒑ ᒌ ᐄᔑ 
ᐋᐦᑎᓂᑭᓂᐧᐃᒡ ᒑᐧᑳᓐ, ᐋᑯᑎᐦ ᓈᔥᒡ ᒑᔅᑎᒫᐧᐋᔨᐦᑖᑯᐦᒡ ᓲᐦᒃ ᒑ ᒌᐦ ᓈᓈᑭᒋᐦᑖᑭᓂᐧᐃᒡ ᐊᓂᑎᐦ ᒑ ᒌ ᐅᐦᒋ ᐧᐃᔮᔅᐱᔨᒡ 
ᒑᐧᑳᓐ ᑭᔮᐦ ᒑ ᐃᔮᔥᑭᔥᑖᒡ ᐊᓐ ᒑᐧᑳᓐ ᒑ ᓂᑎᐧᐋᔨᐦᑖᑯᐦᒡ ᐧᑳᐧᔖᓐ ᒋᐦᒋᑯᒡ ᐧᐃᔮᔅᐱᔨᐦᐄᐧᐋᒑ ᒑᐧᑳᓐ᙮ 

ᐋᑯᑖᐦ ᒫᒃ ᑳ ᐄᔑ ᑭᓂᐧᐋᐱᐦᑎᑭᓂᐧᐃᒡ ᓈᔥᒡ ᒑ ᐧᐄ ᓈᑭᑎᐧᐋᔨᐦᑖᑯᐦᒡ ᐋᑳ ᒑ ᒌᐦ ᐧᐋᐦᒋᐱᔨᒡ ᒑᐧᑳᓐ ᒑ ᒌᐦ ᐧᐃᔮᔅᐱᔨᒡ, 
ᐊᓐ ᑳ ᐧᐃᔨᐱᔨᐦᑖᑭᓂᐧᐃᒡ ᑭᔮᐦ ᒑ ᐄᔑ ᐱᒥᐱᔨᐦᑖᑭᓂᐧᐃᒡ ᒑᐧᑳᓐ ᑭᔮᐦ ᑳᒋᒡ ᒑ ᒌᐦ ᐱᒥᐱᔨᒡ ᐊᓐ ᒑ ᐄᔥᐱᔑ 
ᐋᐱᑎᓰᓈᓂᐧᐃᒡ᙮ ᐆ ᒫᒃ ᐧᐋᐦᒋ ᐧᐄᐦ ᐱᒥᐱᔨᐦᑖᑭᓂᐧᐃᒡ ᐆ ᐋᑳ ᒋᐦᒋᑯᒡ ᒑ ᒌᐦ ᐄᔅᐱᔨᐦᐄᐧᐋᒡ ᒑᐧᑳᓐ ᐋᑳ ᐄᔑ 
ᐹᐧᔖᔨᐦᑖᑯᐦᒡ ᑭᔮᐦ ᐋᑳ ᒑ ᒌᐦ ᐧᐃᔮᔅᐱᔨᒡ ᑭᔮᐦ ᒥᓯᐧᐋ ᒑ ᒌ ᐄᔑ ᒥᔪᐱᔨᒡ ᐊᓐ ᒑᐧᑳᓐ ᐃᔮᐱᑎᐦᒡ᙮ ᐊᓐ ᒫᒃ ᒑ ᐧᐄᐦ 
ᐄᔑ ᐃᔮᐧᑳᒦᓈᓂᐧᐃᒡ ᐋᐅᒄ ᐋᑳ ᓂᑎᐧᐋᔨᐦᑖᑯᐦᒡ ᒋᐦᒋᑯᒡ ᐋᑳ ᒑ ᒥᔪᐱᔨᐦᐄᐧᐋᒡ ᑭᔮᐦ ᐅᔑᑯᐦᐄᐧᐋᒡ᙮ ᐆ ᒫᒃ ᐄᔑ 

ᓈᑭᑎᐧᐋᔨᐦᑖᑯᐦᒑ ᐋᑯᑖᐦ ᒑ ᒌᐦ ᐄᔑᓈᑯᐦᒡ ᐋᑳ ᐊᓂᑎᐦ ᓈᐦᐋᐤ ᐋᐦ ᐋᐱᑎᓰᓈᓂᐧᐃᒡ ᒑ ᒌ ᐅᐦᒋᐱᔨᒡ ᒑᐧᑳᓐ ᐋᑳ ᒑ 
ᒥᔪᐱᔨᐦᐄᐧᐋᒡ ᑭᔮᐦ ᓈᔥᒡ ᐋᐦ ᐧᐄᐦ ᓈᑭᑎᐧᐋᔨᐦᑖᑯᐦᒡ ᐋᑳ ᓈᔥᒡ ᒑ ᑖᐦᑭᐦᐄᒑᐱᔨᒡ ᒑᐧᑳᓐ ᐋᑳ ᒥᐧᔮᒡ ᐊᔅᒌᐦᒡ ᑭᔮᐦ ᓂᐲᐦᒡ᙮ 

ᐋᑯᑖᐦ ᐋᔑ ᑭᓂᐧᐋᐱᐦᑎᐦᒃ ᑳᓕᑭᓰ ᐊᓐ ᒑᐧᑳᓐ ᐋᑳ ᒑ ᒥᔪᐱᔨᐦᐄᐧᐋᒡ ᑯᐃᔅᒄ ᒑ ᓈᓈᑭᐦᒋᐦᑖᑭᓂᐧᐃᒡ ᐊᓂᑎᐦ ᒑ ᒌ 
ᐅᐦᒋᐱᔨᒡ ᒑᐧᑳᓐ ᒋᐦᒋᑯᒡ ᐋᐦ ᐄᔅᐲᔨᐦᐄᐧᐋᒡ ᑭᔮᐦ ᔮᔨᑖ ᒨᔥ ᒑ ᐃᔮᐧᑳᒦᓈᓂᐧᐃᒡ᙮ 

